
2014 – blå vind over landet

2014 var et spennende år for Norges Bondelag og norsk landbruk. For første gang skulle landbruk drives under ei 
blå-blå regjerning. Og 2014 skulle vise seg å bli et år hvor skadebegrensning av regjeringens foreslåtte politikk 
skulle bli ei hovedoppgave for Norges Bondelag.

Regjeringen Solberg og statsråd Listhaug fremmet i 2014 ei rekke forslag til saker som Norges Bondelag ikke me-
ner vil bidra til å oppfylle den politiske målsettingen om økt norsk matproduksjon. Forslag om å oppheve konse-
sjonsloven, rundskriv om å se bort fra gjeldende lov om prisregulering ved omsetning av landbrukseiendommer og 
forslag om økning av konsesjonsgrensene for kyllingproduksjon kan stå som eksempler på saker Norges Bondelag 
har brukt mye ressurser på. Den politiske kontakten vi har gjennom alle ledd i organisasjonen er uvurderlig i 
påvirkningsarbeidet vårt.

Jordbruksforhandlingene ble svært krevende, og endte i brudd 13. mai. Umiddelbart startet medlemmene våre 
aksjoner over hele landet. Bøndenes aksjoner preget nyhetsbilde dag etter dag, stort sett med positivt fortegn. 
I sosiale medier kokte det av kommentarer rundt bøndenes situasjon, og vi fikk ros av medieeksperter for godt 
arbeid på twitter. I forkant av Stortingsbehandlingen av jordbruksavtalen skjedde det noe historisk: Stortinget 
grep direkte inn i Regjeringens tilbud til jordbruket, og plusset på tilbudet til jordbruket med 250 mill. kr.

Våre 528 lokallag er ryggraden i Norges Bondelag. Aktiviteten i lokallaga er gjennomgående svært god. Et ek-
sempel på den store aktiviteten er at 300 lokallag sender innspill til årets jordbruksforhandlinger. Best av alle 
lokallaga i fjor var Veldre Bondelag. De vant velfortjent prisen for årets lokallag, og fikk 30.000 kroner på kjøpet.

Ved utgangen av 2014 hadde vi nesten 400 flere medlemmer enn ved inngangen av året. Disse kommer ikke av seg 
selv. Godt vervearbeid gjennom prosjektet Tørre å spørre, godt politisk arbeid som gjør at mange vil være med 
oss, og en økt oppmerksomhet om norsk mat, fører flere medlemmer til Norge Bondelag.

Organisasjonen Norges Bondelag fungerte godt i 2014. Takk til våre 3000 tillitsvalgte som bidro til dette!

Medlemmar og lokallag
Talet på medlemmar i Norges Bondelag auka med nærare 400 i 2014. Ved utgangen av 2014 hadde Norges 
Bondelag 61.827 medlemmar. I 2014 var det 3.487 nyinnmeldingar, 273 fleire enn året før. 2.808 personar melde 
seg ut i 2013. Det er 74 færre enn året før.

Kjønn og alder

Ved utgangen av 2014 var det registrert 17.930 kvinnelege medlemmar i Norges Bondelag. Dette utgjer 29,0 
% av heile medlemsmassen. Av dei nye medlemmane i 2014 var 36,7 % kvinner.

8.841 medlemmar, eller 14,3 % av medlemsmassen, var 35 år eller yngre. 11.252 medlemmar, eller 18,2 % av 
medlemsmassen, var 67 år eller eldre. 

Utvikling i talet på bruk

Figuren syner utviklinga i talet på medlemmar og talet på bruk totalt i landet, og talet på bruksmedlemmar i 
Norges Bondelag. Sidan 2003 har talet på medlemmar i Norges Bondelag auka med 3.994. Talet på søkjarar av 
produksjonstilskot har i same periode gått ned med 12.859. Talet på bruksmedlemmar i Norges Bondelag går 
litt nedover.

Medlemmar i Norges Bondelag 31.12

Årsak  2010  2014 
Ukjend  49,0 %  36,4 % 
Ubetalt 1 år 19,6 %  34,9 % 
Alder/selt 12,4 %  11,5 % 
Død  12,6 %  12,4 % 
For dyrt 2,7 %  2,1 % 
Politikk 1,7 %  0,6 % 

Medlemsutvikling i fylkesbondelaga
13 fylke hadde vekst i medlemstalet i 2014. Til samanlikning hadde sju fylke medlemsvekst i 2013.

Årsak  2010  2014 
Ukjend  49,0 %  36,4 % 
Ubetalt 1 år 19,6 %  34,9 % 
Alder/selt 12,4 %  11,5 % 
Død  12,6 %  12,4 % 
For dyrt 2,7 %  2,1 % 
Politikk 1,7 %  0,6 % 

Søkjarar av produksjonstilskot, medlemmar og bruksmedlemmar i NB

Medlemstal per 31.12 og prosentvis utvikling 2013-2014
 

 

   År/medlemstal per 31.12        
Endring 

2013-2014  

Fylke  2004 2005 2006 2007 2008 2009 2010 2011 2012 2013 2014 Tal  % 

Østfold 4154 4305 4351 4398 4494 4503 4575 4581 4568 4588 4656 68 1,5 % 

Akershus 4214 4360 4530 4576 4778 4894 4944 4904 4903 4891 4942 51 1,0 % 

Hedmark 4682 4800 4887 5077 5205 5261 5328 5266 5282 5330 5410 80 1,5 % 

Oppland 5259 5328 5382 5552 5598 5602 5619 5571 5496 5508 5559 51 0,9 % 

Buskerud 3493 3692 3732 3737 3714 3715 3776 3779 3761 3756 3770 14 0,4 % 

Vestfold 3003 3006 3093 3069 3094 3075 3133 3133 3123 3155 3176 21 0,7 % 

Telemark 1695 1718 1739 1734 1741 1715 1706 1692 1672 1677 1667 -10 -0,6 % 

Aust-Agder 875 914 917 907 916 916 933 932 948 935 955 20 2,1 % 

Vest-Agder 1223 1236 1216 1217 1233 1219 1224 1202 1186 1170 1162 -8 -0,7 % 

Rogaland 5860 6044 6179 6177 6341 6415 6521 6457 6378 6350 6377 27 0,4 % 

Hordaland 3299 3317 3375 3396 3419 3486 3592 3626 3596 3634 3649 15 0,4 % 

Sogn og Fjordane 3868 3863 3860 3878 3849 3843 3841 3811 3806 3780 3751 -29 -0,8 % 

Møre og Romsdal 3542 3571 3564 3503 3430 3431 3434 3374 3349 3334 3323 -11 -0,3 % 

Sør-Trøndelag 4213 4287 4384 4465 4451 4407 4365 4309 4293 4238 4225 -13 -0,3 % 

Nord-Trøndelag 5256 5297 5402 5467 5388 5310 5258 5134 5109 5072 5090 18 0,4 % 

Nordland  3102 3188 3163 3102 3073 3023 2996 2860 2829 2809 2842 33 1,2 % 

Troms 931 949 980 957 936 920 915 905 912 907 927 20 2,2 % 

Finnmark 289 315 339 351 363 341 343 319 314 325 346 21 6,7 % 

Sum  58958 60190 61093 61563 62023 62076 62505 61859 61525 61459 61827 368 0,6 % 

Verveprosjekt - ”Tørre å spørre”

Å verve medlemmar til Norges Bondelag er ei priori-
tert oppgåve for heile organisasjonen. For å styrke 
vervearbeidet vart det i 2013 starta eit prosjekt for 
perioden 2013-2015 kalla ”Tørre å spørre”. I 2014 
er det halde 15 ”Tørre å spørre”-arrangement for 
tillitsvalde i ti fylke. Arrangementa har hatt frå ein 
til 50 deltakarar. Stort sett har mottakinga vore god. 
Prosjektet deler ut tilskot til vervearbeid i fylka. Seks 
fylke har søkt og fått tilskot. Det vart i 2014 sendt ut 
to nyhendebrev om verving til alle lokallagstillitsval-
de. Desse nyhendebreva inneheldt informasjon og 
gode verktøy for verving.

Deltaking på landbruksmesser har vore ein prioritert 
aktivitet. På alle messene har vi hatt stand bemanna 
av tilsette og tillitsvalde frå sentral- og fylkesplan. 

Vi har deltatt med verveaktivitet på følgjande 
messer: 

•	 Agrisjå i Nord- Trøndelag med i overkant av 
30.000 besøkande

•	 Dyrsku’n i Telemark med i overkant av 85.000 
besøkande

•	 Bedre Landbruk på Lillestrøm med i underkant av 
10.000 besøkande

Medlemsverving

Medlemsverving har vore høgt prioritert dei siste åra, og figuren syner at dette har gitt resultat. Dei nye 
medlemmane kjem til gjennom fleire kanalar, mellom anna SMS-verving, direkte innmelding på internett, som 
følgje av fordelar i Gjensidige, Landkreditt og Agrol og som følgje av vervekampanjar.

Nyinnmeldingar i Norges Bondelag 2000-2014

 
 

   År/medlemstal per 31.12        
Endring 

2013-2014  

Fylke  2004 2005 2006 2007 2008 2009 2010 2011 2012 2013 2014 Tal  % 

Østfold 4154 4305 4351 4398 4494 4503 4575 4581 4568 4588 4656 68 1,5 % 

Akershus 4214 4360 4530 4576 4778 4894 4944 4904 4903 4891 4942 51 1,0 % 

Hedmark 4682 4800 4887 5077 5205 5261 5328 5266 5282 5330 5410 80 1,5 % 

Oppland 5259 5328 5382 5552 5598 5602 5619 5571 5496 5508 5559 51 0,9 % 

Buskerud 3493 3692 3732 3737 3714 3715 3776 3779 3761 3756 3770 14 0,4 % 

Vestfold 3003 3006 3093 3069 3094 3075 3133 3133 3123 3155 3176 21 0,7 % 

Telemark 1695 1718 1739 1734 1741 1715 1706 1692 1672 1677 1667 -10 -0,6 % 

Aust-Agder 875 914 917 907 916 916 933 932 948 935 955 20 2,1 % 

Vest-Agder 1223 1236 1216 1217 1233 1219 1224 1202 1186 1170 1162 -8 -0,7 % 

Rogaland 5860 6044 6179 6177 6341 6415 6521 6457 6378 6350 6377 27 0,4 % 

Hordaland 3299 3317 3375 3396 3419 3486 3592 3626 3596 3634 3649 15 0,4 % 

Sogn og Fjordane 3868 3863 3860 3878 3849 3843 3841 3811 3806 3780 3751 -29 -0,8 % 

Møre og Romsdal 3542 3571 3564 3503 3430 3431 3434 3374 3349 3334 3323 -11 -0,3 % 

Sør-Trøndelag 4213 4287 4384 4465 4451 4407 4365 4309 4293 4238 4225 -13 -0,3 % 

Nord-Trøndelag 5256 5297 5402 5467 5388 5310 5258 5134 5109 5072 5090 18 0,4 % 

Nordland  3102 3188 3163 3102 3073 3023 2996 2860 2829 2809 2842 33 1,2 % 

Troms 931 949 980 957 936 920 915 905 912 907 927 20 2,2 % 

Finnmark 289 315 339 351 363 341 343 319 314 325 346 21 6,7 % 

Sum  58958 60190 61093 61563 62023 62076 62505 61859 61525 61459 61827 368 0,6 % 

Medlemmar og potensielle medlemmar møter 
tillitsvalde og tilsette på Bedre Landbruk.

Årsmøtet vedtok i 2014 kontingentreduksjon for 
medlemmar i Norges Bygdeungdomslag under 25 år. 
Bondelaget var til stades med medlemsfrieri både 
på årsmøtet til Bygdeungdomslaget og på open dag 
under Landsstevnet på Hvam i Akershus. Vi verva om 
lag 100 ungdommar under Landsstevnet. 

Fylka vart oppmoda til å kontakte utmelde 
bruksmedlemmar. Dette synte seg å vere ein verdifull 
kontakt. Mange av dei som vart kontakta valde å 
halde fram som medlemmar i Norges Bondelag. 

På årsmøtet i 2014 vart det lansert ein 
vervekampanje med spesielt fokus på unge bønder 
og ungdommar. Målet var at alle unge brukarar som 
ikkje er medlemmar i Norges Bondelag skulle bli 
kontakta. og helst få besøk  av lokallaga. I 2014 verva 
vi 286 nye unge bønder til Bondelaget. 43 % av nye 
innmelde er 35 år eller yngre, men gjennomsnittleg 
innmeldingsalder er på om lag same nivå som 
tidlegare år.

Utmelde medlemmar
I januar 2014 vart om lag 1.350 medlemskap stoppa 
på grunn av ubetalt kontingent i meir enn eit år. 
Dette var 50 fleire enn i 2013. 

Medlemsundersøking
For å finne ut meir om korleis medlemmane ser 
på arbeidet som blir gjort i Norges Bondelag og 
få innspel til forbetringar, vart det i 2014 sendt 
ut ei medlemsundersøking på e-post til 25.715 
medlemmar. Det kom inn 8.345 svar (32,5 %).

Dei viktigaste resultata er: 

•	 Dei fleste medlemmane er totalt sett nøgde med 
medlemskapen i Norges Bondelag. 72 % seier at 
dei totalt sett er nøgd eller svært nøgd, 66 % 
svarte det same i 2012. Berre 3,1 % er lite eller 
svært lite nøgd med medlemskapen (4,7 % i 
2012). Det er ein klar tendens at medlemmane er 
meir nøgd dess yngre dei er.

•	 Medlemmane vart spurt om årsaka til at dei er 
medlem. Alternativa som omhandlar ord som 
rammevilkår, forhandlingar, fellesskap i ein 
fagorganisasjon og støtte til norsk landbruk var 
viktigare enn medlemsfordelar og juridisk og 
fagleg hjelp.

•	 I undersøkinga vart det stilt fleire spørsmål 
om Bondelaget si handsaming av brotet i 
jordbruksforhandlingane. Ein stor del meiner 
vi fekk fram bodskapen, og ein endå større del 
meiner Bondelaget var synlege i media. 76,3 % 
svarte at det var riktig å bryte forhandlingane 
(65,7 % i 2012). Om lag 15 % var nøytrale eller 
visste ikkje (20 % i 2012), medan 8,2 % svarte at 
det ikkje var riktig å bryte (14,6 % i 2012).

•	 Berre 10,4 % er innom heimesida til Norges 
Bondelag ein gong i veka eller oftare   (14 % i 
2012), medan 19 % følgjer Norges Bondelag i 
sosiale media. I den yngste aldersgruppa følgjer 
57 % Norges Bondelag i sosiale media.

•	 73 % av dei spurde seier dei er medlemmar av 
Bondelaget om fem år. Av dei 25 % som seier dei 
ikkje vil vere medlem om fem år, seier 33 % at 
det er på grunn av alder, 30 % at dei skal avvikle 
drifta, 12% at dei er ueinige i politikken, og 12 % 
at det er for dyrt. 

Medlemskontingent
Samla kontingent til Norges Bondelag og 
Bondelagets Servicekontor AS i 2014 var 120,1 
mill. kr. Dette var om lag 0,1 mill. kr under 
budsjett. Betalingsprosenten for 2014 var på 98, og 
gjennomsnittskontingenten for dei som betalte var 
1.942 kr, mot budsjettert 1.941 kr.

I 2013 var kontingentinngangen 117,0 mill. kr. 
Dette gav ein gjennomsnittskontingent på 1.904 kr. 
Betalingsprosenten var på 94.

Gjennom å leggje tal for areal og produksjon 
frå Landbruksdirektoratet til grunn for 
medlemskontingenten har Norges Bondelag fått betre 
kunnskap om organisasjonsgraden i fylka og i dei 
ulike produksjonane. Høgast organisasjonsgrad er 
det i fylka Vestfold, Østfold, Akershus og Buskerud. 
Lågast organisasjonsgrad er det i Finnmark, Troms 
og Hordaland. Det er lågast organisasjonsgrad blant 
sauebøndene. Om lag 60 % av dei aktive bøndene i 
Noreg er medlemmar i Norges Bondelag. 

Årsak 2010 2014
Ukjend 49,0 % 36,4 %
Ubetalt 1 år 19,6 % 34,9 %
Alder/selt 12,4 % 11,5 %
Død 12,6 % 12,4 %
For dyrt 2,7 % 2,1 %
Politikk 1,7 % 0,6 %

Æresmedlemmar
Æresmedlemmar av Norges Bondelag blir utnemnde 
av årsmøtet i Norges Bondelag etter forslag frå 
styret. Norges Bondelag har no tre æresmedlemmar.

Nils Valla vart utnemnt til æresmedlem på årsmøtet 
i 1976. Valla var formann i Nordland Bondelag 
1976-1979,styremedlem i Norges Bondelag frå 1976, 
første nestformann frå 1979 og formann 1980-1987.

Christoffer Kjørven vart utnemnt til æresmedlem 
på årsmøtet i 1996. Kjørven vart tilsett som 
fylkessekretær i Oppland i 1954 og flytta over til 
sekretariatet i Oslo i 1958. Kjørven var tilsett i 
Bondelaget heilt fram til han gjekk av med pensjon i 
1993, etter å ha vore tilsett samanhengande i 39 år. 
Han var assisterande og vikarierande generalsekretær 
1987-1991.

Harald Milli vart utnemnt til æresmedlem på 
årsmøtet i 2009. Milli vart tilsett i Norges Bondelag 
i 1975. Han hadde ei rekkje stillingar i sekretariatet 
før han vart generalsekretær i 1995. Milli var 
generalsekretær i 14 år fram til han gjekk av med 
pensjon hausten 2009.

Det blir også utnemnt æresmedlemmar i fylkeslag og 
lokallag. Ved årsskiftet var det 27 æresmedlemmar i 
fylkeslag og 45 æresmedlemmar i lokallag.

Lokallaga
Ved utgangen av 2014 hadde Norges Bondelag 528 
lokallag, åtte færre enn ved utgangen av 2013. 
Nedgangen kjem av at lokallag er slått saman i 
Hedmark, Vestfold, Vest-Agder, Sør-Trøndelag og 
Nord-Trøndelag.

Årets lokallag
Årets lokallag er ei utmerking som blir delt ut til eit 
lokallag på grunnlag av godt organisasjonsarbeid. På 
årsmøtet i 2014 vart Veldre Bondelag i Hedmark kåra 
til Årets lokallag. Prisen er på 30.000 kroner. Juryen 
trekte fram at Veldre Bondelag arrangerer fagmøte 
og sosiale aktivitetar, jobbar målretta mot ungdom 
og er aktive på aksjonsdagar. Lokallaget vart 100 år i 
2014.

I 2014 nominerte og markerte alle fylkeslaga eit 
lokallag som kandidat til Årets lokallag i Norges 
Bondelag. Årets lokallag i fylkeslaga fekk en pris på 
5.000 kr. Blant dei nominerte laga fekk to lag som 
ikkje nådde heilt opp heiderleg omtale frå juryen: 
Verdal Landbrukslag i Nord-Trøndelag og Vestnes 
Bondelag i Møre og Romsdal.

Vidar P. Andresen vart utnemnt til æresmedlem i 
Vestfold Bondelag på fylkesårsmøtet i 2014.

Lars Opsal jr frå Veldre Bondelag, som vant prisen 
for årets lokallag 2014.

Informasjon til lokallaga
Informasjon til lokallaga blir i hovudsak sendt 
som elektroniske nyhendebrev. Mottakarar av 
nyhendebreva fylkesstyra, tillitsvalde sentralt og 
alle i lokallagsstyra som er registrerte med e-post. 
Det er i alt litt over 2.500 personar. Det er sendt 
ut ti slike nyhendebrev i 2014. I tillegg er det 
sendt nyhendebrev til grupper av tillitsvalde, som 
verveansvarleg og studieleiar. Sakene i nyhendebreva 
blir ofte lenka til meir informasjon på nett, mellom 
anna aktuelle saker på sidene for lokallag og 
tillitsvalde. Alle lokallag har også fått fire sendingar 
i posten i 2014. Desse inneheldt kampanjemateriell, 
årsmelding, avtaleguide og studiehefte.

Medlemsinformasjon
Nettsidene og Bondebladet er dei viktigaste kanalane 
for informasjon til medlemmane. Bondebladet er 
medlemsbladet til Norges Bondelag. I tillegg til 
det redaksjonelle innhaldet har Norges Bondelag 
ei organisasjonsspalte i Bondebladet med korte 
meldingar til medlemmane.

I 2014 vart det sendt ni elektroniske nyhendebrev 
til alle medlemmar som er registrerte med 
e-post i medlemsregisteret, ved årsskiftet i alt 
26.000 medlemmar. Nyhendebrevet bidrar til å 
gjere fleire medlemmar kjent med informasjon 
på bondelaget.no gjennom å lenke til saker på 
nettsida. Alle medlemmar mottok også informasjon 
i lag med kontingentkravet i februar og med 
landbrukskalenderen i desember.

Medlems- og organisasjonsservice i 
nettbutikken
Nettbutikken på bondelaget.no gir service til 
fylkeslag, lokallag og medlemmar. Noko av 
materiellet blir også bestilt av andre, spesielt skolar 
og barnehagar. Nettbutikken tilbyr både gratis 
organisasjons-, kunnskaps- og informasjonsmateriell 
og salsmateriell som t-skjorter og anna tøy.

Det var om lag 3.500 bestillingar i nettbutikken i 
2014 (rundt 100 per veke). Det er flest bestillingar 
av klede, profilering og organisasjons- og 
kunnskapsmateriell.

Klesplagg med BONDE har vore svært populært. Til 
saman 8.300 t-skjorter, singletar og hettegenserar 
med BONDE har gått ut frå lageret i 2014. Mykje 
av dette har blitt brukt i samband med kampanjar 
og aksjonar, men det var også mykje sal til 
enkeltpersonar. Ein storselgar i nettbutikken var 
den nye svarte t-skjorta med trykket BONDE eller 
Bondevenn på brystet og ”Noen må ha beina på 

jorda” på ryggen. T-skjorta vart laga i juni 2014 og 
fram til årsskiftet var det selt 2.600 av BONDE og 600 
av Bondevenn.

Min side og Mitt lokallag
På Min side kan medlemmane endre 
kontaktopplysningar, sjå kontingentgrunnlag og 
faktura, finne kontaktinformasjon til lokallaget 
og få tilgang til avtaleverk og standardavtalar. 
Samarbeidande rekneskapskontor og advokatkontor 
får også tilgang til Min side på bondelaget.no. Ved 
utgangen av 2014 hadde om lag 4.000 unike brukarar 
logga seg på ekstranettet. Mitt lokallag, ei side for 
lokallagsadministrasjon vart også tatt i bruk i 2014. 
Ved utgangen av året hadde til dømes 150 lokallag 
sendt SMS gjennom Mitt lokallag.

Sal av t-skjorter på ”Bedre Landbruk”.

Leiarskifte i Eidsvoll Landbruksforening, 
Bjørn Baardshaug gir klubba til Amund 
Dønnum.

Informasjon til medlemmar og tillitsvalde

Det vart vedtatt ein resolusjon på årsmøtet:
•	 Sammen for kunnskapsbasert matproduksjon 

over hele landet 

Årsmøtet
Årsmøtet i Norges Bondelag 4.–5. juni 2014 var 
samansett av 170 utsendingar og om lag 100 gjestar 
og tilsette, til saman nærare 300 personar. Årsmøtet 
vart halde på Radisson Blu Lillehammer Hotel.

Leiar Nils T. Bjørke innleidde talen sin til årsmøte 
med å understreke at landbruket har vore ei av dei 
heitaste politiske sakene det siste året. Stortingsvalet 
2013 gav ei blåblå regjering, og vi fekk ein svært 
krevjande politisk situasjon.

Etter leiaren sin tale vart det opna for 
generaldebatt, årsmøteutsendingane sin hovudarena 
for landbrukspolitisk ordskifte. Landbruks- og 
matminister Sylvi Listhaug heldt tale til årsmøtet. 
Finn Tokvam innleidde på temaet: 200 år på 20 
minutt – Grunnloven 200 år! I tillegg vart årsmelding 
og rekneskap, rammebudsjett og kontingent 
handsama.

Vestfoldbenken: Birgitte Ringdal Brekke, Hans 
Edvard Holtung, Hans Kristian Teien, Dag Fredrik 
Eftedal, Elisabet I Hokstad, Harald Lie og Hans 
Edvard Torp.

Statsråd Sylvi Listhaug på årsmøtet. 

Nils T. Bjørke ble takka av med gåver, song og 
taler under årsmøtemiddagen. 

Tillitsvalde organ

Representantskapet
Representantskapet er samansett av ordførar, 
varaordførar, styret, fylkesleiarane og representantar 
frå samarbeidande organisasjonar.

Desse organisasjonane har sete i representantskapet 
fram til årsmøtet 2014: Norges Bygdekvinnelag, 
Norges Bygdeungdomslag, TINE BA, GENO, Nortura, 
Norsvin, Gartnerhallen, Norges Skogeierforbund, 
Norges Pelsdyralslag, Norske Felleskjøp, HOFF Norske 
Potetindustrier, Landkreditt og Norsk Sau og Geit. 
På årsmøtet i 2014 vart også Norges Birøkterlag, Tyr,
Norsk Fjørfelag, Norske Landbrukstenester 
og Norsk Landbruksrådgiving medlemmar av 
representantskapet.

Ordførar: Arne Magnus Aasen, Møre og Romsdal
Varaordførar: Inger Johanne Kjorstad, Oppland
To varamedlemmar i nummerorden:
1. Hans Edvard Torp, Vestfold
2. Asgeir Slåttnes, Troms

Representantskapet har hatt to møte i 2014.

Representantskapsmøte 26.–27. mars
Representantskapet hadde møte i Oslo i 
forkant av jordbruksforhandlingane. På møtet 
var forhandlingane, bondevenkampanjen og 
aksjonsberedskap tema. Line Henriette Holten 
Hjemdal, Kristelig Folkeparti og Pål Farstad, Venstre, 
heldt innleiingar på temaet: korleis auke norsk 
matproduksjon i framtida?

Det vart vedtatt to fråsegner på representantskapet:

•	 Mer kraftfôr og mindre beite for norske kyr – 
dette er konsekvensen av statsråd Listhaugs 
”melkerevolusjon”

•	 Lønnsom og bærekraftig matproduksjon over hele 
landet – norsk landbruk er framtidsretta.

Representantskapsmøte 3. juni
Representantskapet hadde møte før årsmøtet i 
Norges Bondelag. Representantskapet drøfta brotet i 
jordbruksforhandlingane samt innstilling til årsmøtet 
om årsmelding, rekneskap, rammebudsjett og 
medlemskontingent. Rapport frå kontrollkomiteen for 
aksjonsfondet vart godkjent.

Leiarkonferansen
Leiarkonferansen 2014 vart halde 24.–25. september 
på Hurdalsjøen Hotell. Styret, fylkesleiarane 
og leiarar frå samvirkeorganisasjonane deltok. 
Utfordringar for norsk landbrukspolitikk og 
landbruket sine strategiar fram mot neste års 
jordbruksforhandlingar var viktige tema.

Ingunn Foss frå Høgre heldt innlegg under tittelen: 
Dagens utfordringar for norsk landbruk. Tema i 
møtet var også utvalet for marknadsbalansering 
som er nedsett av regjeringa. I tillegg vart årets 
vervekampanjen presentert, det var politisk 
treningsleir og det vart gitt orienteringar frå 
arbeidsgrupper under jordbruksavtala.

Styret i Norges Bondelag
Styret har tolv medlemmar: Ti valde av 
årsmøtet i Norges Bondelag, ein frå styret i 
Norges Bygdekvinnelag og ein frå styret i Norges 
Bygdekvinnelag. Ordførar i representantskapet har 
møterett, men ikkje stemmerett i styremøte. Første 
varamedlem møter fast i styret.

Styret har i 2014 hatt ti møte. Saker som er 
handsama i arbeidsutvalet og styret er omtalt under 
dei ulike kapitla i årsmeldinga.

Ein ny leiartrio, f.v. Kristin Ianssen, Lars Petter 
Bartnes og Brita Skallerud.

Ordførarkollegiet:

Medlemmar i valnemnda, valde for 2 år i 
2014:
Hanne Bergesen, Buskerud, Hedmark, Oppland, vara: 
Trond Ellingsbø
Bjarte Naterstad, Sogn og Fjordane, Rogaland, 
Hordaland, vara: Lillian Hovstad
Laila Iren Veie, Nord-Trøndelag, Møre og Romsdal, 
Sør-Trøndelag, vara: Odd Arne Hoel

Medlemmar i valnemnda, valde for 2 år i 
2013:
Grete-Liv Olaussen, Nordland, Troms, Finnmark, vara: 
Ola Tangen
Erik Fløystad, Telemark, Aust-Agder, Vest-Agder, vara: 
Åse Ingebjørg Flateland
Elisabeth I. Hokstad, Østfold, Akershus, Vestfold, 
vara: Hans Edvard Torp
Anders Johansen, Nordland, Tine BA, vara: Helga 
Thorvik Ulven, Oppland, Tine BA

Faste utval

Kornutvalet
I august gav Svein Stubberud seg som leiar i 
kornutvalet etter fem år. Leiarvervet gjekk vidare til 
Hans Edvard Torp. Medlemmar i kornutvalet i 2014: 
Toril Kure og Arnstein Gilje til august, Signe Melstrøm 
Mellem og Ole Hans Unelsrød frå august. Einar 
Frogner, Robert Melum, Gustav Grøholt (konsultativt 
medlem Norske Felleskjøp) og Kjetil Aandstad 
(konsultativt medlem Norkorn). 

Kornutvalet har hatt tre møte i 2014. I tillegg deltok 
kornutvalet på Norges Bondelag/ Norske Felleskjøp 
sin konferanse om korn i januar. Utvalet gav fråsegn 
til jordbruksforhandlingane og har diskutert tiltak 
for å styrke økonomien i kornproduksjonen. Utvalet 
har mellom anna diskutert tilskot til drenering, og 
tørking og lagring av korn.  Kornutvalet har gjennom 
presentasjonar frå kornkjøparar, analyselaboratoria 
og marknadsregulator halde god kontakt med aktørar 
i kornkjeda. 

Styret etter årsmøtet i 2014
Leiar: Lars Petter Bartnes, Nord-Trøndelag
1. nestleiar: Kristin Ianssen, Østfold
2. nestleiar: Brita Skallerud, Akershus 

Styremedlemmar, valde for 2 år i 2014:
Bjørn Gimming, Østfold 
Gustav Grøholt, Hedmark (Norske Felleskjøp) 
Jan Gunnar Eilertsen, Nordland 

Styremedlemmar valde for 2 år i 2013:
Einar Frogner, Hedmark 
Trine Hasvang Vaag, Nord-Trøndelag 
Nina Kolltveit Sæter, Møre og Romsdal (Tine BA) 
Teig Madsen, Troms (Nortura) 

Varamedlemmar i nummerorden:
1. Arnstein Røyneberg, Rogaland 
2. Birte Usland, Vest-Agder 
3. Per Hilleren, Sogn og Fjordane 

Valnemnda
Årsmøtet i Norges Bondelag vel leiar og sju 
medlemmar til valnemnda. Fylkeslaga er delt inn i 
seks regionar som kvar nominerer eit medlem med 
varamedlem til valnemnda. Samvirkeorganisasjonane 
nominerer samla eit medlem med varamedlem til 
valnemnda. Valnemnda legg fram innstilling til val og 
godtgjeringar for årsmøtet.

Valnemnda etter årsmøtet i 2014
Leiar for 1 år: Kari Borghild Engene Løstegård, 
Buskerud 
Nestleiar for 1 år: Elisabeth Irgens Hokstad, Vestfold 
(vald blant medlemmane i valnemnda)

Det nyvalte styret etter årsmøtet 2014.



Grøntutvalet
Medlemmar frå hausten 2014: Thor Johannes 
Rogneby (leiar), Ståle Runestad, Geir Tore Berg, Berit 
Ullestad, Synne Vahl Rogn, Thorleif Muller, Kari Sigrun 
Lysne, Kristin Bue Jahn (konsultativt medlem Norsk 
Gartnerforbund). 

Grøntutvalet har hatt fire møte i 2014, det eine 
kombinert med fagtur til Toten. Grøntutvalet 
hadde ei samling med grøntkontaktane i fylka. 
Nokon viktige saker som har vore til handsaming 
i grøntutvalet er import av plantemateriale, 
plantevernmiddel, plantesortar og nytt 
plantemateriale, marknadssituasjonen, Nyt Norge, 
Grønn vekst m.m. Grøntutvalet gav også ei eiga 
fråsegn til jordbruksforhandlingane. 

Inn på tunet-utvalet
Medlemmar i 2014: Hege Lindstrøm Ericson (leiar), 
Ann-Merete Nilsen og Bjørn Steinar Berg til august. 
Asgeir Slåttnes og Siri I. Bruem frå august. Kirsti 
Buseth,  Vetle Øverland, Reidar Konglevoll, Ingunn 
Sigstad Moen og Brita Skallerud. 

Utvalet har hatt tre møte i 2014 og mellom anna 
utarbeidd innspel til jordbruksforhandlingane, 
drøfta oppfølging av godkjenningsordninga og 
den nye kommunikasjonsstrategien samt planlagt 
samling for fylkesnettverka i november og dei 
fylkesvise orienteringsmøta som blir gjennomført 
i 2015. Utvalet har i samband med møta sine vitja 
medlemmar av utvalet for å sjå nærare på dei ulike 
tilboda desse har på IPT-gardane sine.

Miljø- og kvalitetsutvalet
Medlemmar i 2014: Sigurd Enger, leiar frå august 
(erstatta Wenche Kristiansen), Bjørn Gimming, Anne 
Kristine Rossebø, Gunnar Alstad. Jan Idar Haugen, 
Frode Handeland og Birte Usland frå august. Ola 
Tangen og Ole Andreas Byrkjeland satt i utvalet frå 
januar til august. 

Utvalet har i løpet av 2014 hatt tre møte. Viktige 
saker som utvalet har handsama er innspel 
til jordbruksforhandlingane, HMS, dyrehelse, 
gjødselvareføresegn og forvaltningsplanar til 
vassføresegna. 

Styra i fylkesbondelaga

Oversikt over medlemmar i styra i fylkesbondelaga 
2014.

Østfold Bondelag
Martha Irene Mjølnerød, leiar
Svend Arild Uvaag, nestleiar
Berit Ullestad, styremedlem
Lise T. Mohr, styremedlem
Ole Magnus Lillestrand, styremedlem
Anna Grønnerød, ØBK
Jens Klufterud, ØBU
Tor Jacob Solberg, 1. vara

Akershus Bondelag
Sigurd Enger, leiar
Jens Thori Kogstad, nestleiar
Anne-Kristin Rolstad, styremedlem
Ann-Kristin Knudsen, styremedlem
Stina Mehus, styremedlem
Eve Winding-Sørensen, ABK
Marthe Bogstad, ABU
Terje Gulbrand Romsaas, 1. vara

Møte i IPT-utvalet hos Ann Merethe Nilsen, på 
Finnøy i Hamarøy kommune.

Hedmark Bondelag
Einar Myki, leiar
Erling Aas-Eng, nestleiar
Berit Grindflek, styremedlem
Thomas C. French, styremedlem
Lars Opsal Jr, styremedlem
Gjermund Ruud Skjeseth, HBU
Marte Elverhøi, 1. vara

Oppland Bondelag
Trond Ellingsbø, leiar
Jon Lerhol, nestleiar
Hans Gunstad, styremedlem
Monica Susann Kvalsvik Klette, styremedlem
Per Heringstad, styremedlem
Magnhild Grimsrud, OBK
Tormod Rognlien, OBU
Barbro Braastad, 1. vara

Buskerud Bondelag
Egil Chr. Hoen, leiar
Lars Halvard Wetterstad, nestleiar
Hans Haug Laa, styremedlem
Lina Bjørk Sørby, styremedlem
Kjell Terje Løver, styremedlem
Hanne Strøm, BBK
Ole Hans Unelsrød, 1. vara. 

Vestfold Bondelag
Hans Edvard Torp, leiar
Harald Lie, nestleiar
Hans Edvard Holtung, styremedlem
Elisabeth Irgens Hokstad, styremedlem
Bjørge Madsen, styremedlem
Bente Aas-Haug, VBK
Inger Martha Skjelland, VBU
Dag Fredrik Eftedal, 1. vara

Telemark Bondelag
Kjell Sølverød, leiar
Ann Kristin Teksle, nestleiar
Gunleik Mæland, styremedlem
Mathias P. Kleppen, styremedlem
Morten Rogn, styremedlem
Anne Grethe Hegnastykket, TBK
Niri Hegnastykket, 1. vara

Aust-Agder Bondelag
Erik Fløystad, leiar
Olav Lidtveit, nestleiar
Katrine Hesnes Jarnes, styremedlem
Alf Eivind Myren, styremedlem
Knut Erik Ulltveit, styremedlem
Fatima Aakhus, AABK
Erling Brekkemoen, 1. vara

Vestfold Bondelag, Vestfold Bonde- og Småbrukarlag, 
NHO og LO presenterte verdiskapingsrapporten på 
leiarmøtet i november.

Framtidsbonde på kalvemønstring på ”Naturligvis 
2014”.

Vest-Agder Bondelag
Birte Usland, leiar
Tor Erik Leland, nestleiar
Anne Rakel Haaland, styremedlem
Åge Gyland, styremedlem
Cathinka Jerkø, styremedlem
Anne-Lill Roland, VABK
Inger Liv Røyter Thoresen, 1. vara

Rogaland Bondelag
Ole Andreas Byrkjedal, leiar
Kjell A. Heskestad, nestleiar
Sonja Herikstad Skårland, styremedlem
Lisa Breiland, styremedlem
Jan Idar Haugen, styremedlem
May-Sissel Nodland, RBK
Arne Undheim, RBU
Arnstein Røyneberg, 1. vara

Hordaland Bondelag
Frøydis Haugen, leiar
Frode Handeland, nestleiar
Knut Byrkjenes Hauso, styremedlem
Leif Arne Lirhus, styremedlem
Kjetil Mehl, styremedlem
Åse Kleppe, HBK
Ragnhild Tennebekk Bjørke, HBU
Bodhild Fjelltveit, 1. vara

Sogn og Fjordane Bondelag
Per L. Hilleren, leiar 
Marit Flatjord, nestleiar
Nils Magne Gjengedal, styremedlem
Kari Sigrun Lysne, styremedlem
Lidvin Olav Hage, styremedlem
Marianne Kvalvik Kvamme, 1. vara

Møre og Romsdal Bondelag
Inge Martin Karlsvik, leiar
Anne Katrine Jensen, nestleiar
Gunnhild Marie Øvervoll, styremedlem
Odd Helge Gangstad, styremedlem
Arne Rekkedal, styremedlem
Merete Bolme, MRBK
Therese Aasen Fossem, MRBU
Trond Malmedal, 1. vara

Sør-Trøndelag Bondelag
Lars Morten Rosmo, leiar
Arnt Tilset Jr., nestleiar
Eli Birgitte Singstad, styremedlem
Kari Åker, styremedlem
Frank Røym, styremedlem
Inger Moe, STBK
Tora Voll Dombu, STBU
Sissel Berge, 1. vara

Nestleiar i Vest-Agder Tor Erik Leland i prat med Lars 
Petter Bartnes på leiarmøte. Leiarmøtet på Stranda.

Styret og tilsette på pelsdyrbesøk på Øye i Ørsta 
kommune.

Nord-Trøndelag Bondelag
Asbjørn Helland, leiar
Borgny Kjølstad Grande, nestleiar
Johan Kristian Daling, styremedlem
Kristin Kjølen, styremedlem
Trond Hodne, styremedlem
Line Klausen, NTBK
Erik Melting, NTBU
Sigmund Johansen, 1. vara

Nordland Bondelag
Bernt Skarstad, leiar
Jan Gunnar Eilertsen, nestleiar, permisjon frå haust 
2014
John-Erik Skjelnes Johansen, styremedlem, nestleiar 
frå haust 2014
Lena Mikkelsen, styremedlem
Tove Mosti Berg, styremedlem
Rita Guldvik, NBK
Line Mari Hegstad, 1. vara, permisjon frå haust 2014
Ståle Nordmo, 2. vara, fungert som 1. vara frå haust 
2014

John-Erik Skjelnes Johansen tok over som 
nestleiar etter at Jan Gunnar Eilertsen vart vald til 
styremedlem i Norges Bondelag.

Troms Bondelag
Asgeir Slåttnes, leiar
Svein Olav Tomassen, nestleiar
Bernhardt Halvorsen, styremedlem
Mette Pedersen Anfeltmo, styremedlem
Daniel Arne Hansen, styremedlem
Brita Kjelstrup Køhl, TBK
Tone Rubach, 1. vara

Finnmark Bondelag
Grete-Liv Olaussen, leiar
Truls Halvari, nestleiar
Vegard Hykkerud, styremedlem
Merete Helander, styremedlem
May Conny Johansen, styremedlem
Viggo Myhre, 1. vara

Brita Kjelstrup Køhl på markering ved Artic Race i 
Tromsø.

Politisk påverknad
Stortingsvalet 2013 gav fleirtal for dei borgarlege 
partia, og Høgre og Framstegspartiet danna regjering 
med støtte frå Venstre og Kristelig Folkeparti. 
H og FrP hadde gått til val på store endringar i 
landbrukspolitikken, og regjeringsplattforma følgde 
opp dette i stor grad. Regjeringa sitt overordna 
mål med politikken er ein kostnadseffektiv 
matproduksjon.

Eigedomspolitikken vart raskt sett i spel gjennom 
forslag om endringar i priskontrollen, og seinare 
gjennom å gjere framlegg om å oppheve heile 
konsesjonsloven. Det vart signalisert full 
gjennomgang av marknadsreguleringa. Vidare 
hadde den nye regjeringa ambisjonar om å gjere 
endringar i tollregimet for landbruk. I samband med 
jordbruksoppgjeret vart det som venta usemje om 
både pengar og innretning. 

Eit mykje brukt argument frå FrP og Høgre var at 
utviklinga under dei raud-grøne med nedgang i 
talet på bønder og lite inntektsmessig framgang 
synte at deira politikk ikkje verka. Med regjeringa 
sitt svake mål for produksjon, bruk av norske 
ressursar og landbruk over heile landet, vart den 
landbrukspolitiske situasjonen vurdert som særs 
krevjande.

Bondelaget sette tidleg i gang med å utarbeide ein 
strategi for vidare politisk arbeid. Strategien hadde 
to hovudelement:

•	 Å presentere eit positivt framtidsbilde av norsk 
landbruk, der Bondelaget peiker på eigne 
løysingar 

•	 Å byggje politisk trykk mot regjeringa og 
samarbeidspartnarane nedanfrå, i tillegg til det 
nasjonale påverknadsarbeidet.

For å samordne arbeidet, få felles forståing for 
utfordringane og trene, vart det gjennomført ein 
landbrukspolitisk treningsleir dei første dagane i 
januar 2014. Styret og leiinga i fylkeslaga, saman 
med tilsette i Oslo fekk presentert strategien, og 
trente gjennom mellom anna rollespel og debattar.

•	 Ei rad tiltak vart planlagt og gjennomført utover 
våren, stikkordsmessig var dette:

•	 Fagnotat med talepunkt på sentrale 
politiske saker som produksjonsfordeling, 
produksjonsreguleringar, marknadsregulering, 
skatt og arveavgift og eigedomspolitikk

•	 Fagseminar om eigedomspolitikk med Venstre og 
KrF

•	 Møte med stortingsgruppene frå alle parti. 
Det var stor interesse frå partia, med 
rekordframmøte

•	 Møte med landbrukspolitisk ansvarlege i partia

•	 Gardsbesøk med foredrag og praktiske øvingar 
for ungdomspolitikarer i samarbeid med 
Bygdeungdomslaget

•	 Debattmøte og andre politikarkontaktar i regi av 
fylkeslaga

•	 Politikarkontaktar i lokallaga

BT: Bondelagene og Arbeiderpartiet i Midt-Norge 
hadde samrådingsmøte i Surnadal 27. februar. 
frå venstre: Stig Klomsten (næringsutvalget Sør-
Trøndelag), Terje Sørvik (Fylkesråd for næring Nord-
Trøndelag), Fredrik Holen Bjørdal (stortingsrepr. Møre 
og Romsdal), Aps landbrukspolitiske talsmann Knut 
Storberget, og Bondelagets fylkesledere Lars Morten 
Rosmo (Sør-Trøndelag), Inge Martin Karlsvik (Møre og 
Romsdal) og Asbjørn Helland (Nord-Trøndelag).

Kampanje – ”Norge trenger bonden” 
I slutten av mars lanserte vi kampanjen ”Norge 
trenger bonden”. Kampanjen omfatta kontakt med 
politikarar og utdeling av brosjyrar samt utnemning 
av Bondevener frå lokallaga. Aktiviteten frå lokallaga 
gav god omtale i lokale media, og mange lokale 
og regionale bondevener vart utnemnt. Fleire av 
bondevenene fekk omtale på bondevenn.no 

Brosjyren stilte det retoriske spørsmålet ”Treng 
Norge framleis bonden?” Gjennom omtale av 
ein bonde og kva han bidreg med til samfunnet i 
sitt arbeid (styremedlem Bjørn Gimming) skulle 
lesaren få svaret sjølv. I tillegg hadde brosjyren eit 
kalenderutdrag frå ein dag i livet til ein fiktiv families 
som synte kor ofte dei var i kontakt med bonden eller 
resultatet frå bonden sitt arbeid. 

På nettstaden bondevenn.no inviterte vi til møte 
med seks bondefamiliar frå heile landet. Ved å 
fortelje historia til moderne bondefamiliar og syne 
verdiane landbruket skaper, var målet å nå ut til 
alle som er interesserte i norsk landbruk og mat. 
Samanlikna med året før var det fleire som besøkte 
sida, og hovudvekta av trafikken kom direkte eller frå 
Facebook. 

På Facebook hadde vi høg aktivitet og presenterte 
mellom anna dei ulike familiane frå mars og fram 
mot forhandlingsstart. Totalt resulterte aktiviteten i 
71.000 likingar, 2.300 kommentarar og 9.400 delingar. 
Det gjorde at vi nådde ut til ein million menneske 
med bodskapen vår.

Påverknad før jordbruksforhandlingane

Rammene kring jordbruksforhandlingane 2014 
skilde seg tydeleg frå åra før. Stortingsvalet 
hausten 2013 hadde gitt landet ny regjering. 
Etter åtte år med jordbruksforhandlingar med 
dei raud-grøne, skulle vi i år forhandle med ei 
regjering frå Høgre og FrP. Desse hadde mellom 
anna med store kutt i overføringane til landbruket 
i sine alternative statsbudsjett signalisert ei stor 
kursendring i landbrukspolitikken. Den raud-grøne 
regjeringa hadde fleirtal for sin politikk. Den blå 
mindretalsregjeringa er avhengig av støtte frå andre 
parti, og det mest naturlege ville vere Venstre og Krf 
gjennom samarbeidsavtala. I tillegg var begge faglaga 
kritiske til kursendringane som var signalisert. Det 
var difor knytt stor spenning til oppgjeret i 2014. 

Norges Bondelag og Norsk Bonde- og Småbrukarlag la 
25. april fram eit felles krav med forslag til ramme 
og fordeling. Kravet hadde tittelen ”Lønnsom og 
bærekraftig matproduksjon over hele landet”. 
Faglaga prioriterte tiltak som stimulerer til betre 
kvalitet og auka produksjon, og samstundes legg til 
rette for eit klimavennleg landbruk. Vi kravde at 
nivået på inntektene i jordbruket måtte bli løfta slik 
at avstanden i inntekt til andre grupper blir redusert. 

Det vart understreka at:

•	 Prisane må aukast for produkt med 
marknadmoglegheiter og tilstrekkeleg tollvern

•	 Budsjettmidla må aukast for å oppnå auka 
lønnsemd og oppretthalde produksjon i heile 
landet med ein variert bruksstruktur

•	 Investeringsvirkemidla er avgjerande for å 
fornye driftsapparatet og samstundes møte 
klimautfordringane. Ordningane må bli 
utforma slik at investeringane blir tilpassa 
ressursgrunnlaget på den enkelte gard. 

Forhandlingsutvalet forbereder levering av 
landbrukets krav.

Jordbruksoppgjeret 2014
Kravet frå jordbruket

Grunnlag Volum Pris
SUM mill. 
kr

Kostnadsdekning

1 Driftskostnadar 18837 0,40 % 2,6 % 570
2 Kapitalslit og leasing 125+70 195
3 Realrente på lånt kapital i jordbruket -185

A SUM Kostnadsdekning 580
Auka inntektsmoglegheiter i marknaden

4 Auka produksjon av norske jordbruksvarer 29820 0,70 % 210
5 Auka prisar på varer utan målpris 11710 1,6 % 190

B SUM Moglegheiter i marknaden 400

Arbeidsforbruk

6 Endra arbeidsforbruk 12889 -2,2 % -285

7 Arbeidseffektivisering tilbakeført næringa 45900 6200 285

C SUM Arbeidsforbruk 0
SUM (A-B+C) 180
Betre lønnsemda

8
Lik inntektsutvikling målt i kroner frå 2014 til 
2015 45900 17800 820

9 Forsterka inntektsvekst pga lågt inntektsnivå 45900 11000 500

D SUM Betre lønnsemd 1320
SUM Rammekrav (A-B+C+D), mill. kroner 35000 1500

Kravet frå jordbruket til inntektsramme for jordbruksoppgjeret 2014

Jordbruket fremja eit krav med ei ramme på totalt 
1.500 mill. kroner. Kravet ville gje grunnlag for auka 
inntektsmoglegheiter  i 2015 på om lag 35.000 kroner 
per årsverk etter inndekning av kostnadsveksten, og 
utnytting av auka inntektsmoglegheiter i marknaden 
gjennom volumvekst og prisvekst for produkt utan 
målpris. Inntektskravet var bygd opp med grunnlag i 
lik inntektsutvikling som andre grupper i samfunnet 
målt i kroner, tilbakeføring av arbeidseffektiviseringa 
til næringa og eit tillegg som følgje av lågt 
inntektsnivå. 

For å finansiere kravet var det lagt opp til ei auke av 
målprisane på 365 mill. kroner. Budsjettmidla skulle 
aukast med 965 mill. kroner samt 60 mill. kroner 
i overførte middel frå 2013. I tillegg vart kravet 
finansiert med ein auke i inntektsfrådraget med 110 
mill. kroner som følgje av auka inntekter gjennom 
den øvrige finansieringa.

Kravet la stor vekt på klimaomsyn, auka produksjon, 
utnytting av ressursane på bruket, eit landbruk over 
heile landet med ein variert bruksstruktur, betra 
investeringsevne, stimulering til rekruttering og 
fleire forslag til endringar som ville gjere virkemidla 
enklare. 

Tilbodet frå staten
Staten sitt tilbod vart lagt fram den 6. mai. Staten la 
opp til at bøndene skulle få:

•	 Kompensasjon for forventa kostnadsvekst frå 
2014 til 2015. 

•	 Prosentvis lik inntektsvekst som andre grupper i 
2015 (prognosert til 3,5 %).

Tilbodet hadde ei inntektsramme på 150 mill. 
kroner. Inntektsramma vart finansiert med 340 mill. 
kroner i auka målprisar frå 1. juli 2014, eit kutt i 
budsjettoverføringane med 250 mill. kroner og tilført 
60 mill. kroner i overførte middel frå 2013. 

Tilbodet ville gje auka inntektsmoglegheiter på 
10.700 kr/årsverk (3,5 %) i 2015 i forhold til 2014 før 
oppgjer. Tilbodet innebar at jordbruket ville få om 
lag 7.000 kroner per årsverk svakare inntektsvekst 
enn forventa for andre grupper. 

Tilbodet prioriterte gjennom utflating av 
strukturprofil på tilskot og fjerning/heving av tak på 
produksjon og tilskot, å gje større armslag for bønder 
som ønskjer å produsere store volum. Tilbodet la 
vekt på forenkling mellom anna gjennom fjerning 
av fleire tilskotsordningar, som tilskot til fruktlager 
og tidlegpensjonsordninga. Grensa for omsetjing 
på 20.000 kroner for å ha rett til produksjonstilskot 
vart foreslått fjerna, på same tid som botnfrådraget 
auka med 3.000 kroner til 6.000 kroner per 
føretak. Dei særskilde ordningane for samdrifter i 
mjølkeproduksjon vart foreslått oppheva, med eit 
kvotetak på 1,2 mill tonn for alle produsentar. 

Staten ville også ha utgreiingar av miljøvirkemidla og 
ein gjennomgang av regionane for mjølkekvotar. 

Gjennomføring av forhandlingane
Etter at staten hadde lagt fram tilbodet vurderte 
faglaga om det var grunnlag for forhandlingar eller 
ikkje. Avstanden vart vurdert som særs stor, både i 
inntektsramme, finansiering gjennom budsjettmiddel 
og innretning. Likevel, den 9. mai melde faglaga 
tilbake til staten at vi ønskte å gå i forhandlingar. 

Det vart forhandla med staten fram til 13. mai om 
korleis rammevilkåra til bøndene skulle vere det 
kommande året. Staten synte liten vilje til å komme 
kravet i møte. Forhandlingsgevinsten for jordbruket 
ved å inngå ei avtale vart sjekka grundig ut, og synte 
seg å vere marginal. Leiar for forhandlingane til 
bøndene, Nils T. Bjørke, melde då i plenumsmøte 
mellom forhandlingsutvala at ingen av faglaga såg 
noko hensikt med å forhandle vidare med staten. 
Forhandlingsleiar for staten, Leif Forsell, konstaterte 
at det var brot i forhandlingane, og formidla at 
regjeringa ville gå til Stortinget med eit forslag til 
jordbruksoppgjer basert på staten sitt tilbod.  Bjørke 
overleverte følgjande dagsprotokoll:

”Jordbrukets forhandlingsutvalg – Dagsprotokoll av 
13. mai 2014

1.	 Jordbrukets forhandlingsutvalg viser til 
Jordbrukets krav i arbeidsdokument av 
25. april og Statens tilbud av 6. mai, samt 
Jordbrukets arbeidsdokument av 9. mai.

Jordbrukets forhandlingsutvalg viser 
videre til prosedyrer og forhandlinger 
som er ført mellom partene. Jordbrukets 
forhandlingsutvalg kan ikke se at Regjeringen 
har vist forhandlingsvilje med ønske om 
komme fram til en løsning. 

Alvorleg etter overlevering av tilbodet frå staten. 
F.v. Merete Furuberg, leiar Norsk Bonde- og 
Småbrukarlag, dåverande bondelagsleiar Nils T. 
Bjørke og Statens forhandlingsleiar Leif Forsell. 



2.	 Jordbrukets forhandlingsutvalg viser 
til Næringskomiteens behandling av 
Statsbudsjettet for 2014: 

•	 ”Komiteen er opptatt av at landbruket 
får rammevilkår som kan bidra til at 
næringens samlede lønnsomhet kan 
bedres i årene som kommer.” 

•	 ”Komiteen viser til at det er bred 
enighet om at norsk landbruk skal 
ha fokus på økt matproduksjon med 
intensjon om økt selvforsyning.”

Regjeringen tilbyr jordbruket rammevilkår 
som gir grunnlag for en inntektsvekst 
på 10.700 kroner pr. årsverk fra 2014 til 
2015, medan andre grupper forventes 
å få en inntektsvekst på 17.700 kroner. 
Dette vil øke inntektsavstanden til andre 
grupper i samfunnet ytterligere. Vi kan 
ikke se at Regjeringen svarer på oppdraget 
fra et samlet Storting om å øke norsk 
matproduksjon med intensjon om økt 
selvforsyning og styrke næringens samlede 
lønnsomhet. 

3.	 Jordbrukets forhandlingsutvalg viser videre 
til at et samlet Storting har sluttet seg til 
næringskomiteens mål om ”å legge til rette 
for en variert bruksstruktur som både tar 
hensyn til tradisjonelle familiebruk og gir 
mulighet for ulike samarbeidsformer.”

Jordbrukets forhandlingsutvalg viser til 
at Regjeringen kun prioriterer de største 
brukene på bekostning av det store flertallet 
av bruk. Det frislipp som Regjeringen 
legger opp til i sin fordelingsprofil, er et 
alvorlig angrep på distriktsjordbruket og 
de tradisjonelle familiebrukene som utgjør 
hovedtyngden av norsk matproduksjon. 
Fordelingsprofilen er ikke forenelig 
med å legge til rette for en variert 
bruksstruktur over hele landet. Jordbrukets 
forhandlingsutvalg kan ikke gi tilslutning til 
en slik prioritering. 

4.	 I Jordbrukets krav er det skissert gode tiltak 
for å løse klimautfordringene med fokus på 
bærekraftig utnytting av jordbruksarealer 
og beiteressurser. Statsminister Solberg har 
presisert at ”Klima skal gjennomsyre all 
politikk”. Jordbrukets forhandlingsutvalg kan 
ikke se at Regjeringen gjennom tilbudet har 
fulgt opp dette. 

5.	 Jordbrukets forhandlingsutvalg viser til at 
norskprodusert andel av matvareforbruket 
går ned, og avhengigheten av importerte 
kraftfôrråvarer øker. De siste10 årene er 
kornproduksjonen redusert med over 20 
%. Regjeringen legger opp til en svekket 
kornøkonomi. Økt norsk kornproduksjon er 
avgjørende for å øke selvforsyningsgraden. 
Jordbrukets forhandlingsutvalg mener 
Regjeringens politikk vil føre til økt import og 
svekket matvaresikkerhet. 

6.	 Jordbrukets forhandlingsutvalg konstaterer at 
avstanden mellom partene er meget stor. Det 
gjelder særlig den økonomiske rammen og 
fordelingen mellom ulike bruksstørrelser og 
produksjoner. 

Jordbrukets forhandlingsutvalg viser til de 
forhandlinger som er gjennomført, og konstaterer 
at det har vært ubetydelig bevegelse fra 
Regjeringen. Jordbrukets forhandlingsutvalg 
kan derfor ikke se at det er grunnlag for videre 
forhandlinger.”

Den politiske prosessen etter brotet
Som følgje av at det vart brot i forhandlingane vart 
tilbodet frå staten fremja for Stortinget i Prop. 106 S 
(2013–2014). 

Etter at brotet var eit faktum, vart det gjennomført 
ei rekkje aksjonar over heile landet. Storaksjonen 
i Oslo den 20. mai samla 5.000–6.000 bønder og 
sympatisørar, som avslutta demonstrasjonstoget med 
ei rekkje politiske appellar framfor Stortinget.

Jordbruksoppgjeret fekk stor politisk merksemd. 
Fleire politikarar, mellom anna frå KrF og Venstre, 
bad partane gå tilbake til forhandlingsbordet. Det 
vart hevda at forhandlingsgevinsten kunne vere 
større enn det faglaga hadde fått skissert under 
forhandlingane. Dette vart etter kvart avkrefta frå 
statsråd Sylvi Listhaug. Nye forhandlingar vart difor 
ingen realitet. 

Torsdag 22. mai, dagen før regjeringa sin proposisjon 
skulle sendast over til Stortinget, forhandla Venstre 
og KrF med Regjeringa med sikte på endringar i 
oppgjeret. Forhandlingane på Statsministerens 
kontor vart etter nokre timar avslutta utan resultat. 
Samarbeidspartia signaliserte samstundes at dei ville 
halde fram forhandlingane med regjeringspartia på 
Stortinget. 

Den 27. mai var Norges Bondelag i høyring i 
næringskomiteen på Stortinget. Norges Bondelag 
bad næringskomiteen gjere framlegg om ramme, 
finansiering og målprisar på enkeltprodukt i si 
innstilling til Stortinget. Vidare bad vi om at 
komiteen gav klare føringar på strukturell innretning 
og virkemiddel, og overlét den detaljerte fordelinga 
av budsjettmiddel til avtalepartane. 

Næringskomiteen skulle avgje si innstilling til 
Stortinget den 12. juni. Før dei kom så langt 
vart det den 29. mai inngått eit forlik mellom 
regjeringspartia, KrF og Venstre. Forliket gav ei 
påplussing på den økonomiske ramma med 250 
mill. kroner i budsjettmiddel. Dette inneber at dei 
totale budsjettmidla for 2015 blir på same nivå som 
i 2014. Forliket gjekk ned i detaljar på fordeling av 
midla. Partia prioriterte gjennom avtala noko meir 
budsjettmiddel til små og mellomstore bruk generelt, 
og produksjonane mjølk, sau, korn samt frukt og 
grønt spesielt. Samstundes vart det opprettheldt 
ei grense for samla husdyrtilskot, men grensa vart 
dobla til 560.000 kroner per bruk. Kvotetaket i 
mjølkeproduksjon vart fastsett til 900.000 liter. 
Velferdsordningane vart tilført noko meir middel til 
ferie og fritidsavløysing, og tidlegpensjonsordninga 
vart opprettheldt. Regjeringa og samarbeidspartia 
vart også einige om at dei måtte greie ut fleire 
grunnleggjande tema. Det vart difor fatta vedtak 
om ytterlegare tre arbeidsgrupper; a) korleis møte 
klimautfordringane, b) forenkling av virkemidla og c) 
auka rekruttering til næringa. 

Proposisjonen og forliket vart handsama av 
næringskomiteen gjennom Innst. 285 S (2013–2014). 
I innstillinga signaliserte representantane frå 
Høgre, Framstegspartiet, Venstre og KrF at det skal 
leggjast fram ei stortingsmelding om landbruket 
og skognæringa i eit framtidig Noreg. Stortinget 
handsama jordbruksoppgjeret i ein over 6 timar lang 
debatt den 17. juni. Styret, fylkesleiarar og tilsette, 
om lag 40 personar, var til stades på galleriet under 
stortingsdebatten og var godt synlege for dei som var 
i salen. Etter debatten samla alle seg i Landbrukets 
hus for å oppsummere årets jordbruksforhandlingar. 
Med målretta innsats og mange politiske kontaktar 
klarte Norges Bondelag å få fleirtalet på Stortinget 
til å endre oppgjeret i positiv retning. I diskusjonane 
om sjølve forhandlingsinstituttet kom vi styrkt 
ut. Endringane var til det positive for enkelte 
produksjonar og strukturprofilen vart monaleg betra.



Då brotet i jordbruksforhandlingane var eit faktum 
den 13. mai vedtok styret umiddelbart å aksjonere. 
I Oslo dukka ei ”geriljagruppe” beståande av unge 
bønder med store traktorar frå Akershus straks opp 
ved Stortinget. Også i lokallaga rundt om i landet 
aksjonerte medlemmar spontant etter brotet. 
Plakatane med ein varseltrekant som råma inn 
statsminister Erna Solberg, landbruks- og matminister 
Sylvi Listhaug og finansminister Siv Jensen dekorerte 
mang ein rundball og låvevegg langs vegar i heile 
landet. Dette vart sjølve ”aksjonslogoen”.

Onsdag 14. mai starta dei meir planmessige 
aksjonane rundt om i landet. Aksjonane bestod  
mellom anna av følgjande: Tenning av store varselbål 
der alt frå landbruksreiskap til hus vart brent opp, 
tankar med mjølkeblanding vart tømt i gatene, det 
vart køyrt traktorkolonnar og vi delte ut såkorn med 
bodskap om å laga maten sjølv. 

I samband med aksjonane vart det aksjonert frå 
mange lokallag over heile landet, og det vart godt 
synleg at norske bønder ikkje var nøgde med årets 
jordbruksoppgjer. 

Blokade og hamstring
15. og 16. mai gjennomførte vi blokade av eggpakkeri 
og utkjøp av egg. Ni eggpakkeri over heile landet 
vart blokkerte frå torsdag morgon kl. 05.00, på same 
tid som folk vart oppmoda om å kjøpe ekstra egg. 
Lokallaga var også aktive i butikkane. Etter kvart 
vart det lite egg i butikkane. Vi klarte i mindre grad 
å skapa hamstring og tømme butikkhyllene denne 
gongen enn vi greidde under brødaksjonen i 2012. 

Blokadane vart gjennomført utan problem av noko 
slag, og vart heva 16. mai kl. 07.30. 

Markering i Oslo
Stordemonstrasjonen i Oslo gjekk av stabelen 20. 
mai. Alle tilsette sentralt var mobilisert til å ta i 
mot tilreisande og bakgarden i Schweigaardsgate 
34 var omgjort til eit myldrande folkeliv med 
plakatsnekring, servering og annan service. Av egga 
som vart kjøpt i Oslo under eggaksjonen, vart det 
same morgon smurt omelettblingsar til 3.000 gjestar 
– det gjekk med om lag 3.000 egg og 440 brød. 

Markeringa bestod, i tillegg til tog frå Landbrukets 
hus via Youngstorget til Stortinget – av appellar 
og kulturinnslag. Det var appellar av bl.a. Nils T. 
Bjørke, leiar i Norges Bondelag, Lars Haltbrekken, 
leiar i Norges Naturvernforbund, Merete Furuberg, 
leiar Norsk Bonde- og Småbrukarlag, Terje Olsson, 
Sekretær i Landsorganisasjonen LO, Torbjøn 
Johannson, Joh Johannson-gruppen og Hans Edvard 
Torp, fylkesleiar i Vestfold Bondelag. 

Landbruks- og matminister Sylvi Listhaug møtte 
opptoget med ein appell. Appellen vart møtt med ei 
øyredøyvande stille frå aksjonistane. 

Mange kopla seg på opptoget undervegs, og vi fylte 
Eidsvolls plass til randen. Politiet antok at det til 
saman var snakk om 5.000–6.000 frammøtte. 

Aksjonane var vellukka, og spesielt vart dagen i Oslo 
ein flott dag med særs god merksemd i mediene. 

Mediearbeid under forhandlingane 
og brotet
Medietrykket rundt jordbruksforhandlingane var 
svært høgt, frå jordbruket leverte sitt krav 25. april 
til avtala mellom regjeringa og KrF og Venstre 28. 
mai. Det var særleg stor merksemd da brotet var eit 
faktum 13. mai og aksjonane starta. 

14. mai var det protestane frå sinte og engasjerte 
bønder rundt i landet som dominerte mediebildet. 
Det var mykje dekning i lokal- og regionaviser og 
frå distriktskontora til NRK. Om kvelden sende vi ut 
pressemelding om blokade av eggpakkeri, og nyhenda 
kom på i alle nasjonale nyhendekanalar samt mange 
region- og lokalmedia. Hovudbodskapen om at norsk 
mat ikkje kan bli tatt for gitt, kom godt fram. 

Blokaden var hovudoppslag 15. mai, og 16. mai fikk 
vi merksemd om avslutninga av blokaden. Bondelaget 
fekk ros for arbeidet vårt på Twitter under brotet, 
ekspert på sosiale media Bjørn Tore Hals uttalte at 
det var vanskeleg å sjå motstandarar av aksjonane på 
sosiale media. 

Hovudinntrykket av mediebildet er i stor grad ei 
positiv dekning av våre argument. Det var massiv 
omtale og positive leiarar i lokale og regionale 
media, medan det var eit noko meir blanda 
bilde i nasjonale media som Aftenposten og NRK. 
Hovudbodskapen i oppgjeret var at det handlar om 
korleis vi skal produsere maten vår i framtida. Det 
kom godt fram saman med bodskapen om at vi treng 
eit landbruk over heile landet, både dei store og 
dei mindre bruka. Folk flest gav tommelen opp til 
bøndene under aksjonane, både til dei som køyrde 
traktorar som stengde trafikken og til deltakarar 
undervegs i opptoget i Oslo.  

Ved slutten av kampanjeperioden som i praksis 
avslutta  brotet, synte målingar gjennomført av 
mellom anna Adresseavisen at eit fleirtal i det norske 
folk støtta bondens sak. Vi fekk gjennomført vår eiga 
undersøking på same tid (Ipsos MMI), og ho synte at 
65 % av befolkninga hadde stor eller full forståing for 
Bondelaget sitt syn i jordbruksoppgjeret. 

Innspel til og arbeid med 
statsbudsjettet for 2015
Allereie i januar sende vi innspel til regjeringa 
sin budsjettkonferanse. Det politiske målet er 
auka produksjon av mat med intensjon om auka 
sjølvforsyning. Då må ein prioritere virkemiddel 
som aukar inntektsnivået og investeringsevna 
i jordbruket. Importvernet er avgjerande for 
marknadsinntektene, og budsjettmidla sikrar 
produksjon tilpassa arealressursane til bruket. 
Vi minte også om signala frå regjeringa om at 
dei ved å etablere ei fondsordning og ved å 
redusere skattlegging ved sal av eigedom skal 
endre skattereglane slik at lønsemda til bonden 
blir betra. Vi argumenterte for auka avskrivingar 
på driftsbygningar og fritak for formuesskatt på 
næringsformue. Ei sterk satsing på forsking og 
utvikling for å møte klimaendringane, ferdigstilling av 
den varsla strategien for biogass og ei meir fleksibel 
ordning for grøne sertifikat vart også spelt inn til 
regjeringa. 

Forslaget til statsbudsjett svarte ikkje på 
innspela våre. Budsjettområdet til Landbruks- og 
matdepartementet samla var kutta med 175 mill. 
kroner, og landbruksforskinga fekk kutt på 18,7 
mill. kroner i budsjettpostane. Regjeringa foreslo 
ei tredobling av beløpsgrensa for mva-registrering 
slik at 9.500 gardsbruk ville miste retten til frådrag 
for meirverdiavgifta. Lovnaden om fondsordning 
og redusert skatt ved sal var ikkje følgd opp. 
Det var særs viktig å stoppe forslaget om å heve 
omsetningsgrensa for meirverdiavgift. Vi fekk 
med oss Akademikerne, Norske Reindriftssamers 
Landsforbund, Norges Fiskarlag og Norsk Bonde- 
og Småbrukarlag på eit felles brev til regjeringa 
der vi gjekk imot dette forslaget. Andre 
næringsorganisasjonar var også særs misnøgde 
med forslaget om å heve omsetningsgrensa for 
meirverdiavgift. 

I arbeidet med statsbudsjettet for 2015 stilte 
vi på høyring i komiteane for finans, næring og 
miljø- og energi. Ut over dei nemnde forholda tok 
vi opp kutt i driftsstøtta til organisasjonar som 
4H, Bygdekvinnelaget og Bygdeungdomslaget, og 
manglande vilje til å prioritere tryggingsslagring 
av korn. Vi kravde auka middel til førebygging og 
konfliktdempande tiltak i rovdyrutsette område, til 
arbeidet med forvaltninga av vassressursane og til 
villaksen.

Samstundes var vi positive til forslaget om betre 
erstatningsordning for dei som må sanere besetninga 
ved påvist MRSA-smitte og den nye modellen for 
naturskadeordninga. 

I forhandlingane med KrF og V vart forslaget om 
endra grense for mva-registrering stoppa. Kutta i 
landbruksforskinga og organisasjonsstøtta vart også 
reversert. 

Internasjonale forhold – 
handelspolitikk

WTO –World Trade Organisation
Etter at ministermøtet i WTO greidde å bli samde om 
ei miniavtale på Bali i desember 2014, var det igjen 
skapt optimisme om å få i hamn ei endeleg WTO-
avtale. Forhandlingane har stått i stampe sidan 2008. 
Men optimismen vart snudd då medlemslanda ikkje 
klarte å signere avtala om handelsforenkling som 
planlagt sommaren 2014. India ville ikkje underteikne 
avtala før ein var kommen lenger i arbeidet med ei 
permanent ordning for oppkjøp til mattryggingslager 
i utviklingsland. Utpå hausten vart medlemslanda 
likevel samde om korleis arbeidet skal førast vidare, 
og avtala om handelsforenkling kunne underteiknast. 
Forhandlingane er no igjen på skinner, med planar om 
å ha klart eit arbeidsprogram innan juli 2015 og ei 
endeleg avtale innan desember 2015. Det er likevel 
tvilsamt om ein klarer å følgje denne tidsplanen. 
Norges Bondelag har følgt forhandlingane mellom 
anna gjennom møte med Utanriksdepartementet, 
styreorienteringar, deltaking i det årlege forumet til 
WTO i Genève og samarbeid i Handelskampanjen.

Artikkel 19 i EØS-avtala
Regjeringa har varsla at dei ville setje i gang nye 
forhandlingar med EU om handel med landbruksvarer 
under artikkel 19 i EØS-avtala. Det var venta at 
forhandlingane ville starte allereie hausten 2014, 
men første forhandlingsmøte vart planlagt tidleg 
i 2015.  Norges Bondelag har stort engasjement 
i saka og har uttrykt bekymring for utfallet av 
forhandlingane både gjennom styrevedtak, møte 
med departement og politikarar, brev til Landbruks- 
og matministeren og EU/EØS-statsråd Vidar 
Helgesen, og medieutspel. Hovudbodskapen til 
Norges Bondelag har vore at Noreg ikkje har noko 
å gje i forhandlingane. Handelsbalansen er allereie 
svært skeiv i EU sin favør, avtala seier reduksjon 
i handelshinder skal vere gjensidig fordelaktig og 
innanfor eksisterande landbrukspolitikk. Auka import 
frå EU kan gjere det vanskeleg å oppfylle målet om 
auka norsk matproduksjon. 

TTIP – handels- og investeringsavtale 
mellom EU og USA
I juli 2013 sette EU og USA i gang forhandlingar om ei 
handels- og investeringsavtale. Avtala kan få direkte 
konsekvensar for Noreg gjennom EØS-avtala. For 
landbruket er det særleg eventuell harmonisering 
av regelverk på mat- og veterinærområdet som kan 
få direkte effekt. EU og USA har ulikt regelverk når 
det gjeld til dømes GMO, hormonhandsaming, og 
klorskyljing av kylling. Dette har også vekt stort 
engasjement i EU, og Kommisjonen har så langt halde 
fast på at slike endringar ikkje vil bli akseptert. Men 
forhandlingsutfallet er enno ikkje klart. Det er uklart 
når og om det vil bli ei avtale. Det mest alvorlege for 
norsk landbruk er om Noreg og evt EFTA i kjølvatnet 
av ei TTIP-avtale vil inngå ei eiga avtale med USA, 
eller be om tilslutning til TTIP-avtala. 

Delar av næringslivet i Noreg pressar på for å få 
til ei slik avtale, men for landbruket ville dette 
bli svært alvorleg, med venta store krav frå USA 
om marknadstilgang for jordbruksprodukt. Det er 
også venta at EU i etterkant av ei slik avtale vil 
krevje same vilkår som USA. Norges Bondelag har 
engasjert seg i debatten mellom anna gjennom brev 
til Landbruks- og matdepartementet og Nærings- 
og fiskeridepartementet, felles brev til EFTA frå 
bondeorganisasjonane i EFTA-landa (Island, Sveits 
og Lichtenstein), møte med ulike departement og 
medieutspel. Norges Bondelag har også jobba med 
temaet gjennom Handelskampanjen. 

Marknadsbalanseringsutvalet
5. mars 2014 oppnemnde Landbruks- og 
matdepartementet Marknadsbalanseringsutvalet. 
Utvalet skal vurdere alt frå mindre endringar 
i eksisterande ordningar til avvikling av 
marknadsordningane som er forvalta av 
samvirkeorganisasjonane Tine, Nortura og Norske 
Felleskjøp. Utvalet skal evaluere og vurdere 
endringane opp mot mål om styrkje konkurransen i 
verdikjeda for mat, ein kostnadseffektiv, lønnsam og 
bærekraftig matproduksjon og landbruk over heile 
landet. Utvalet har frist for levering 1. juni 2015.

Utvalet er breitt samansatt, og landbruket har 4 
av totalt 11 representantar. Norges Bondelag er 
representert i utvalet ved Eli Reistad. Utvalet blir 
leidd av jussprofessor Erling Hjelmeng (han leidde 
også utvalet for ”Lov om god handelsskikk”), 
og sekretariatet blir leidd av Landbruks- og 
matdepartementet. 

Matmakt
Matkjedeutvalet sin NOU i 2011 sette for 
alvor uheldige forhold i verdikjeda for mat på 
dagsordenen. NOU-en vart følgd opp med eit 
lovutval, som våren 2013 la fram eit forslag til Lov 
om god handelsskikk med eit eige Handelstilsyn. Sjølv 
om loven regulerer forholdet mellom leverandør 
og daglegvarekjedene, er temaet viktig også for 
Norges Bondelag. Dette fordi bonden er eigar 
av samvirket og er avhengig av ei velfungerande 
verdikjede for mat. Norges Bondelag støtta gjennom 
høyringssvar både forslaga frå Matkjedeutvalet og 
Daglevarelovutvalet. 

Den nye regjeringa har enno ikkje lagt fram 
lovforslaget for Stortinget, men debatten blussa 
noko opp igjen i 2014, mellom anna gjennom ein 
debatt om prisauke i butikk på sommaren og COOP 
sitt ønskje om oppkjøp av ICA . Landbruks- og 
matministeren har uttrykt misnøye med korleis 
verdikjeda for mat fungerer, og det er håp om at 
ho vil foreslå ei form for lovgiving. Arbeidarpartiet 
fremja på hausten eit representantforslag for å få 
fortgang i lovgivingsprosessen. Debatten  i Stortinget 
blir i februar 2015. Norges Bondelag har gjennom 
året hatt god kontakt med andre aktørar i saka både 
nasjonalt og internasjonalt, og  mellom anna deltatt i 
COPA-COGECA siarbeidsgruppe for matkjedespørsmål 
og den britiske voldgiftdommarens årskonferanse.

To damer frå Hornnes som er urokkelege i kampen 
mot EU på ”Naturligvis 2014” på Evje.

Ny forskrift om produksjonstilskot 
og avløysartilskot i jordbruket
I juli sende Landbruks- og matdepartementet på 
høyring forslag til ny forskrift om produksjonstilskot 
og avløysartilskot. Grunngivinga for ny forskrift var 
at det var lenge sidan forskrifta var revidert og at 
alle særordningar for samdrifter vart fjerna ved 
jordbruksoppgjeret.

Norges Bondelag sende forslaget ut til fylkeskontora. 
Høyringssvaret vårt var basert på deira synspunkt og 
vart handsama av Arbeidsutvalet. Forslag allereie 
vedtatt av Stortinget ved jordbruksoppgjeret valde vi 
stort sett ikkje å kommentere. 

Vi var kritiske til fleire av forslaga. Mellom anna til 
forslaget om å oppheve felles eigarinteresser som 
grunnlag for å avskjere tilskot for dei som søkjer 
produksjonstilskot til same produksjon. Vi foreslo 
i staden at gruppa ”husdyr” vart erstatta med 
”dyreslag slik dei er definert i jordbruksavtala”. Vårt 
forslag innebar såleis at ein kan ha eigarinteresser i 
eit føretak med mjølk og eit med sau, men ikkje to 
føretak med sau. Departementet tok ikkje omsyn til 
dette forslaget. Dei tok heller ikkje omsyn til våre 
sterke innvendingar mot å tillate at føretak heilt 
eller delvis eigd av aksjeselskap eller samvirkeføretak 
skal kunne få produksjonstilskot. Med ei slik endring 
fryktar vi at vegen blir lagt open for vertikal 
integrasjon i verdikjeda.

Likevel, departementet valde å ta omsyn til vår 
innvending om å fjerne grunnvilkåret for å få 
produksjonstilskot om at eit føretak skal drive 
på ein landbrukseigedom. Vi argumenterte for 
at jordbruksproduksjon skal vere knytt opp mot 
jordressursane. Departementet valde også å ta omsyn 
til våre innvendingar knytt til forslaget om at heile 
produksjonstilskotet skulle avkortast ved manglar ved 
gjødselplan eller sprøytejournal. Avkorting må stå i 
forhold til graden av mishald. Det vil i staden bli eit 
trekk i tilskotet ved slike manglar.

Departementet foreslo å opne opp for kjøp av 
avløysartenester frå andre aktørar enn avløysarlag/-
ring. Vi argumenterte med at dette ville svekke 
moglegheitene avløysarlaga har til å oppretthalde 
kompetanse og beredskap ved sjukdomsavløysing, 
og at refusjon av ”faktiske utgifter” og ikkje 
”lønsutgifter” kan svekke legitimiteten til ordninga 
ved at det blir vanskeleg å kontrollere om tenesta er 
knytt til husdyrdrifta i jordbruksføretaket. Her fekk 
vi diverre ikkje gjennomslag for vårt syn. Ny forskrift 
vart vedtatt gjeldande frå 1. januar 2015.

Konsesjonsgrense for kylling og 
kalkun
1. mai varsla statsråd Sylvi Listhaug at ho ville doble 
konsesjonsgrensa for kylling og kalkun. Forslag 
til endring i forskrift om regulering av svine- og 
fjørfeproduksjonen vart sendt på høyring hausten 
2014. Grensene for slaktekylling og kalkun var 
foreslått sett til høvesvis 280.000 og 60.000 slakta og 
omsette dyr per år.

Norges Bondelag sende forslaget ut for uttale frå 
våre fylkeslag. Alle fylkeslag som gav ein uttale 
gjekk imot forslaget. Det gjorde og Norges Bondelag 
i si uttale til Landbruks- og matdepartementet. Vi 
argumenterte med at ei dobling ville:

•	 Vere i strid med føremålet om å spreie 
fjørfeproduksjonen på fleire einingar

•	 At slaktekylling og kalkun er viktige næringar 
som i hovudsak blir drive i kombinasjon med 
anna husdyrhald eller planteproduksjon, og difor 
har mykje å seie for samla inntekt på garden. 
Ei dobling av grensene vil ikkje stimulere til å 
vidareføre tradisjonen med slike kombinasjonar.

•	 Ikkje samsvare med å gje næringsutøvarar 
føreseielege rammevilkår.

•	 Føre til at tidlegare gjennomførte investeringar 
vil gå tapt

•	 Skape marknadsforstyrringar

•	 Gje stort behov for spreieareal

•	 Negativt for dyrehelse og dyrevelferd

Trass i at nesten alle høyringsuttalane var negative 
til forslaget, vart grensene etter signing frå Venstre, 
heva med verknad frå 1. januar 2015.

Marknadssituasjonen for mjølk
I jordbruksavtala for 2013 vart Statens 
landbruksforvaltning (SLF) bedd om å greie ut 
om kvoteåret skulle følgje kalenderåret. SLF 
anbefalte dette i sin rapport, og grunngav dette 
med forenkling. Det ville også bli enklare for 
produsentane med tanke på rekneskap og overtaking 
av eigedom. Faglaga støtta flytting av kvoteåret, 
under føresetnad av at det ikkje kunne bli 
marknadsmessige utfordringar knytt til overgangen. 
Avtalepartane var samde om å flytte kvoteåret frå 
og med 2014. Etter mykje diskusjon om korleis ein 
skulle rekne ut avgift ved overproduksjon, vart 
resultatet at dei produsentane som hadde betalt 
overproduksjonsavgift for mjølk produsert i januar 
og februar 2014, skulle sleppe å betale for desse 
literane ved overproduksjon i slutten av kvoteåret 
2014.

TINE prognoserte eit samla behov på 1.510 mill. 
liter kumjølk for kvoteåret 2014, og tilrådde å 
auke forholdstalet til 1,05. Grunnen til dette var 
at dei frykta lågare kvoteoppfylling i 2014 enn 
tidlegare år som følgje av lågare kutal, lågare 
produsert mjølkemengde og fallande avdråttsauke, 
samanlikna med året før. Faglaga støtta TINE i deira 
vurderingar. Staten meinte på si side at forholdstalet 
skulle bli halde uendra på 1,03, og fastsette dette. 
Forholdstalet skulle gjelde alle produsentar, slik at 
kvotetaka vart sett til 400 tonn for enkeltprodusentar 
og 773 tonn for samdrifter. I tillegg ville dei med ein 
historisk kvote kunne produsere tre prosent meir enn 
den historiske kvoten.

Ut i frå ein prognose på 19,0 mill. liter geitemjølk, 
og eit behov på 16,7 mill. liter, vart forholdstalet for 
disponibel kvote for geitemjølk redusert frå 0,98 til 
0,97 for kvoteåret 2014. I jordbruksforhandlingane 
vart det også vedtatt at staten ikkje skal selje 
kvotane vidare.

Styret i Norges Bondelag sette i 2013 ned ei 
arbeidsgruppe som skal greie ut utfordringar og 
aktuelle tiltak i mjølkeproduksjonen. Arbeidsgruppa 
vart leia av Per Hilleren, og med seg i gruppa hadde 
han Brita Skallerud, Arnstein Røyneberg, Asbjørn 
Helland og Nils Asle Dolmseth frå TINE. Rapporten 
”Melkeproduksjon for fremtiden” peiker på at 
hovudmålet for norsk mjølkeproduksjon i kommande 
ti år må vere å auke mjølkeproduksjonen i takt 
med etterspurnaden til ei veksande befolkning. 
For å oppnå detta målet meiner gruppa at vi må 
styrke økonomien i produksjonen i dei kommande 
jordbruksforhandlingane, behalde det sterke 
tollvernet, auke ramma for investeringsvirkemiddel, 
behalde distrikts- og strukturprofilen på tilskota, 
behalde koteordninga for mjølk med dagens 
regionar for kvoteomsetjing, forske på korleis vi 
kan auke norskdelen på proteinråvarene og avle 
fram ei mjølkeku som har gode eigenskapar for 
kjøttproduksjon.

Kornkonferansen

Kornkonferansen 2014 hadde rekorddeltaking med 
over 300 deltakarar. Statsråd Sylvi Listhaug heldt 
innlegg om regjeringa sin korn- og kraftfôrpolitikk. 
Andre tema var mellom anna jordvern, norsk eller 
importert protein og foredling av kornsortar.

Norsk storfekjøtt i butikkane
Saman med Norgesgruppen arrangerte Norges 
Bondelag eit seminar for storfekjøttprodusentar 
der 40 deltakarar frå ulike delar av landet deltok. 
Målet var å finne meir ut av korleis vi kan gjere norsk 
storfekjøtt til ein merkevare for forbrukarane som 
gir auka inntekter til bonden. Meir differensiering og 
marknadsføring av ulike stykkingsdelar kan vere tiltak 
som gir betre økonomi både for produsent og butikk. 

Vurdering av nye tilskot i 
grøntsektoren
I jordbruksoppgjeret 2013 vart det sett ned ei 
arbeidsgruppe for å greie ut og vurdere følgjande tre 
tilskot: 

•	 eige distrikts- og kvalitetstilskot for bær til 
industri

•	 tilskot til produsenteigde grønsaks- og 
potetpakkeri

•	 innfrakttilskot for potet, frukt, bær og grønsaker
Smørproduksjon på Tine Byglandsfjord.

Faglaga fekk ikkje med seg medlemmane frå 
Landbruks- og matdepartementet om eit eige 
distrikts- og kvalitetstilskot for bær til industri. 
Medlemmane frå Landbruks- og matdepartementet 
ville heller ikkje støtte eit særskild tilskot til 
produsenteigde grønsaks- og potetpakkeri,  sjølv om 
faglaga argumenterte for. Derimot var arbeidsgruppa 
einig om at eit særskilt innfrakttilskot for potet, 
frukt, bær og grønsaker ikkje var eit aktuelt tiltak. 

Import av plantemateriale
Mattilsynet sende i juni forslag til endring av 
forskrifta om planter og tiltak mot skadegjerarar 
på høyring. Norges Bondelag sa seg einig med 
forslaget frå Mattilsynet i at vi skal kunne importere 
jordbærplanter. Regelverket og rutinane må ta omsyn 
til at det samstundes ikkje kjem med skadedyr. 

I lag med Gartnerhallen har Norges Bondelag hatt 
møte med LMD for å drøfte tiltak som fremjar trygg 
import av plantemateriale for eple-, pære- og 
jordbærproduksjon.

Nyt Norge
Eit utval sett ned i samarbeid mellom Matmerk og 
Norges Bondelag, leidd av Thor Johannes Rogneby, 
har vurdert krava for bruk av NYT NORGE-merket på 
frukt og salat.

Styret i Matmerk handsama forslaget frå utvalet og 
vedtok krava i tråd med utvalet si innstilling: ”Med 
norsk opprinnelse for vegetabilske råvarer menes at 
det vegetative formeringsmaterialet er norsk, samt 
at planten er sådd eller plantet, dyrket og høstet i 
Norge. Unntak gjelder for de vegetabilske råvarene 
der plantens frukt / frøbærende del spises. For 
disse stilles ikke absolutt krav til norsk vegetativt 
formeringsmateriale, men øvrige krav gjelder.”

Økologisk landbruk
Norges Bondelag har vore med på fleire aktivitetar 
for å fremje økologisk landbruk blant forbrukarar og 
medlemmar som driv økologisk produksjon. Dette er 
arrangement som har vore med på å skape positivt 
omdømme for norsk landbruk gjennom  kontakten 
mellom produsentar og forbrukarar på dette feltet.

Vern av matjord
Norges Bondelag vedtok våren 2012 ein strategi 
for vern av matjord som ligg til grunn for arbeidet 
med vern av jord. Sjølv om omdisponeringstala 
er lågare enn tidlegare år, blir stadig meir areal 
omdisponert til samferdselføremål. Dette fører i 

neste omgang til meir omdisponering til næring og 
bustader. Som eit døme på det politiske arbeidet 
medsamferdselsspørsmål, presenterte Norges 
Bondelag på Veikonferansen 2014 i Bergen ein 
jordvernvenleg trasé mellom aust og vest. 

Hausten 2014 var Frøyland-saka mykje omtalt i 
media. Fylkesmannen i Rogaland fremja motsegn 
mot å omdisponere om lag 350 dekar fulldyrka jord 
til to bustadområde på Frøyland i Time kommune. 
På synfaringa på området den 1. oktober stilte nær 
100 bønder opp for å syne kva dei meiner planane 
til kommunen. Takka vere eit stort engasjement frå 
grunneiger, lokallag, fylkeslag og Norges Bondelag 
sentralt, lytta statsråd Listhaug delvis til kravet om 
å verne matjorda. Ho tilrådde at ønska til tre ulike 
grunneigarane  skulle følgjast, slik at størstedelen av 
arealet framleis skal nyttast til produksjon av mat. 
Dei grunneigarane som ville byggje ned matjorda 
si skulle få lov til dette. Saka vart avgjort endeleg 
av kommunal- og moderniseringsminister Jan 
Tore Sanner, og han følgde tilrådinga frå  statsråd 
Listhaug.

Andre viktige jordvernsaker det har vore arbeidd 
mykje med er ny kampflybase på Ørland, IKEA på 
Delijordet i Vestby og Norges Vel sitt forslag om 
å omdisponere matjordareal på Hellerud gard i 
Skedsmo.

Norges Bondelag har også i 2014 vore med på 
markeringar knytt til vern av matjord. I oktober 
var Norges Bondelag med Latinamerika-gruppa og 
De jordløses bevegelse i Brasil (MST) på å markere 
Verdens matvaredag fire ulike stader i landet; 
Stavanger, Bergen, Trondheim og Oslo (Vestby). Med 
på desse markeringane var også organisasjonar som 
Naturvernforbundet, Norges Bygdeungdomslag, Norsk 
Bonde- og Småbrukarlag, Natur & Ungdom, Spire og 
fleire.

Det har vore fleire høyringssaker i 2014 der matjord 
er eit viktig tema. Konsekvensutgreiingsforskriftene 
for plan- og bygningsloven og for særlovane er blant 
dei sakene der vi har levert høyringsuttale.

Organisasjonar og lokallag Akershus i gruppearbeid 
om ny regional areal- og transportplan.

Priskontroll på landbrukseigedom
Landbruks- og matdepartementet sende 5. desember 
2013 ut høyringsbrev med forslag om å oppheve 
priskontrollen etter konsesjonsloven. Brevet var på 
intern høyring i fylkeslaga til Norges Bondelag.

Norges Bondelag meinte i sitt høyringssvar at 
forslaget var så einsidig og dårleg utgreidd, at 
det ikkje var mogleg å svare ja eller nei. Det 
vart i staden gjort forslag om at eit utval med ei 
brei samansetjing skulle greie ut eigedomslovane 
i landbruket. Norges Bondelag meiner at ein 
slik gjennomgang ville ha gitt ei balansert og 
kunnskapsorientert vurdering av reglane, noko som 
i sin tur kunne blitt nytta til å gjere framlegg til 
endringar som kunne målrette reglane.

Trass i lita støtte til forslaget, vart det fremja 
ein proposisjon som gjekk ut på oppheving av 
priskontrollen. Denne saka er førebels stogga i 
Stortinget.

Konsesjonsloven
Den 15. oktober 2014 vart det sendt ut eit nytt 
forslag frå Landbruks- og matdepartementet, 
denne gongen om å oppheve heile konsesjonsloven. 
Forslaget var på høyring i organisasjonen.

Slik som i spørsmålet om priskontroll, var også dette 
forslaget så einsidig og dårleg utgreidd at det ikkje 
gav eit godt kunnskapsgrunnlag for ei så omfattande 
endring som oppheving av konsesjonsloven ville 
vere for landbruket. Norges Bondelag gjennomførte 
difor ein brei prosess med kunnskapsbygging i form 
av problemnotat, foredrag og mediearbeid. Noreg 
er eit langstrekt land med særleg ulike topografiske 
og klimatiske forhold, og dette kom i nokon grad 
fram gjennom nyanserte prioriteringar i innspela 
frå fylkeskontora. Svara var likevel samstemde 
om at konsesjonsloven må liggje fast som eit 
landbrukspolitisk virkemiddel.

I høyringssvaret frå Norges Bondelag vart det – igjen – 
understreka  at organisasjonen er open for endringar 
som kan bidra til å setje landbruket betre i stand 
til å nå dei landbrukspolitiske måla som Stortinget 
har sett. Men ei oppheving av konsesjonsloven vil 
ikkje bidra til dette, snarare tvert om. Ei avvikling 
av loven vil heller ikkje føre til ein ”velfungerande 
marknad for landbrukseigedom” eller ei ”styrking 
av eigedomsretten” for dei som har yrket sitt i 
landbruket. Her er andre reglar langt viktigare, 
som til dømes retten til å nytte utmarka til beite 
og anna næring, sikring av dei produktive areala 
for aktivt landbruk, og at det er mogleg å setje opp 
nye driftsbygningar og andre tiltak utan for mange 
unødvendige restriksjonar.

Rundt 90 % av høyringssvara til LMD frå kommunar, 
fylkeskommunar og organisasjonar går ut på at 
høyringsinstansane ikkje støttar forslaget om å 
oppheve loven. Regjeringa vil likevel fremje eit 
lovendringsforslag for Stortinget om dette, truleg i 
juni 2015. 

Motorferdselloven
Klima- og miljødepartementet sende 10. juli på 
høyring forslag om endring i motorferdselloven slik 
at kommunane kan gje lov til å opprette løyper 
for snøskuterkøyring til rekreasjon. Noreg har ei 
restriktiv regulering av motorisert ferdsel i utmark. 
Omsynet til friluftslivet og viltet er tungtvegande 
grunnar til dette. Norges Bondelag meiner det er 
nødvendig å halde fram med ein restriktiv politikk og 
styring av motorferdsel i utmark som har rekreasjon 
som føremål. Samstundes er det nødvendig å tilpasse 
regelverket til nye behov og å gje kommunane auka 
rett til å forvalte regelverket. Norges Bondelag ser 
lokaldemokratiet som egna til å finne løysingar for 
regulering av snøskuterkøyring, og vi støtta difor 
prinsippet. 

Norges Bondelag er skuffa over at høyringsforslaget 
berre fokuserer på rekreasjonsløyper for 
snøskuter og at omtale av køyring i samband 
med næringsverksemd ikkje er via merksemd i 
høyringsnotatet. Bondelaget meiner regelverket i 
større grad må ta omsyn til landbruket sine allsidige 
behov for nødvendig motorisert ferdsel i utmark.

Norges Bondelag peika samstundes på at 
grunneigaren sin rett til å reservere seg mot å 
få ei skuterløype over eigedomen sin må vere 
reell. Det vil i mange kommunar bli eit press på 
enkelte grunneigarar om å tillate skuterløype over 
eigedomen, slik at ønskt skutertrase kan bli realisert. 
Alle ønskjer ikkje utan vidare ha ei skuterløype over 
sin eigedom. Vi meinte difor at grunneigaren sin rett 
til å motsette seg skuterløyper må sikrast allereie i 
planprosessen. 

Rettssaker
Norges Bondelag støttar saker i domstolane dersom 
saka er prinsipielt viktig for medlemmane. 

I 2014 vart det mellom anna gitt støtte for å få ei 
sak inn for Menneskerettsdomstolen i Strasbourg. 
Saka gjeld nivået på erstatninga grunneigarar skal 
ha når ein privat aktør eksproprierer fallrettar for 
kommersiell utbygging. Norges Bondelag meiner at 
grunneigarane i slike høve skal ha ei erstatning som 
svarer til tapet dei lir ved at dei mistar retten til å 
byggje ut fallet sjølv.

Kapitaliseringsrentefot
I dom frå desember 2014, som gjeld erstatning ved 
personskade, har Høgsterett i storkammer vedtatt 
å setje ned kapitaliseringsrentefoten frå 5 % til 4 %. 
Dette er ein prinsipielt viktig dom, som også vil føre 
til at erstatninga ved ekspropriasjon av fast eigedom 
vil kunne bli 25 % høgare. Norges Bondelag meiner 
likevel at korrekt rentefot i dag er endå lågare, og vil 
difor fremje krav overfor finansdepartementet om at 
kapitaliseringsrenta blir sett til 3 %. 

Rovdyr
Kvart år går det om lag 1,9 mill sau og lam, 
52.000 geiter, 240.000 storfe og 9.000 hestar på 
utmarksbeite. Desse husdyra haustar like mykje 
fôrressursar som det som blir produsert på ein million 
dekar fulldyrka grasareal og med ein fôrverdi på 
over ein milliard kroner. Fôr-potensialet i utmarka 
er minst det dobbelte av det som i dag blir hausta, 
og betre utnytting av produksjonsressursane er 
eit viktig bidrag til målet om auka produksjon 
av mat. Beitebruk bidrar både til økologisk og 
økonomisk bærekraftig produksjon, det gir vakkert 
kulturlandskap og tar vare på det biologiske 
mangfaldet.

Varsel om beitenekt i Gudbrandsdalen
Sist i mai fekk 20 sauebønder i Oppland varsel frå 
Mattilsynet om at Mattilsynet ville fatte pålegg om 
framtidige restriksjonar for bruk av beite. Årsaka 
var at bøndene hadde hatt over 10 % tap av dyr til 
rovvilt dei siste tre åra. Norges Bondelag og dei 
andre organisasjonane for sau klaga på vedtaket, og 
vi fekk eit møte med landbruksministeren og klima- 
og miljøministeren om saka. Det høge tapet av dyr 
hadde særleg årsak i at bestanden av jerv har auka 
og ligg langt over målet på fire årlege ynglingar. 

Mattilsynet fatta vedtak om at dyreeigar måtte 
gjennomføre tiltak for skadereduksjon innan 31. 
august, utan konkret å angje kva tiltak ein kunne 
setje i verk ut over det som allereie var gjennomført 
av dei aktuelle beitelaga. Norges Bondelag meiner 
at bøndene ikkje kunne bli pålagt beitenekt. Dette 
fordi det er rovviltforvaltninga som må vurdere 
korleis ein kan redusere skadar, anten ved uttak av 
rovvilt eller ved å erstatte beitebruk som er tapt 
grunna vern av rovviltbestanden i området. Når det 
er omsynet til naturvern som er årsaka til at ein ikkje 
kan redusere tap av husdyr ned til eit akseptabelt 
nivå, har dyreeigar eit rettsleg vern mot å avstå frå 
bruk av beiteretten utan erstatning, eller ved pålegg 
om å setje i verk tiltak for eiga rekning. Mattilsynet 
heldt fast på vedtaket sjølv etter klaga, men la mest 
vekt på at målet med varselet om beitenekt var å 
informere om moglege konsekvensar av framleis høge 
tap av beitedyr i jervesona. 

Klage på erstatningsoppgjer
Sauebonde Ola Krokann retta ei klage på 
erstatningsoppgjeret og vann både i tingretten og 
i Frostating lagmannsrett. Retten fann det ikkje 
sannsynleggjort at det var andre tapsårsaker enn 
rovvilt som kunne grunngje avslaget for ein stor 
del av erstatningssøknaden. Dommen peiker på at 
bevisvurderinga til staten må bli endra, og pålegg 
miljøforvaltninga å dempe krava til dokumenterte 
tap i besetninga for å utbetale erstatning for 
rovdyrskade. 

Saka til Ola Krokann og dei ni andre saubøndene som 
var med i gruppesøksmålet var ikkje eineståande 
tilfelle, men meir utslag av ein vanleg praksis. 
Næringsorganisasjonane utforma difor ein mal 
som sauebønder som hadde fått avkorting i 
perioden 2008–2012 kunne bruke til å få saka si 
handsama på nytt. 77 sauebønder sende eit slik 
krav. Miljødirektoratet avslo alle desse, med 
grunngiving i at direktoratet ikkje var forplikta til 
å realitetshandsame kravet om omgjering. Norges 
Bondelag fekk saman med Norsk Sau og Geit og Norsk 
Bonde- og Småbrukarlag til eit møte med klima- og 
miljøminister Tine Sundtoft om saka, og 6. november 
slo Sundtoft fast at alle sakene skulle bli handsama 
på nytt.

Erstatningsvern for sauebønder
Det har over fleire år mangla pengar til å gje 
omstilling til eigarar av sauebruk som blir tvinga til å 
leggje ned på grunn av store rovdyrtap over fleire år. 
Resultatet er at mange sluttar utan å få rettmessig 
erstatning. Norges Bondelag tok i desember 2013 
opp dette problemet med klima- og miljøministeren. 
Vi kravde at det blir utforma ein ny regel i 
naturmangfaldloven etter ekspropriasjonsrettslege 
prinsipp som sikrar grunneigar/husdyrhaldar innafor 
sona yngleområde for rovdyr eit erstatningsvern 
for fulle økonomiske tap av næringsgrunnlag på 
grunn av rovdyrproblemet. Regelverket må sikre 
husdyrhaldarar ein rett til å krevje at staten erstattar 
dei fulle økonomiske tapa deira ved å måtte gje 
opp husdyrhaldet, eventuelt at staten erstattar alle 
ekstra kostnadar knytt til å halde fram med husdyr. 
Forslaget vart følgd opp av Marit Arnstad og Geir 
Pollestad (Sp) som oversende eit representantforslag 
om saka i Stortinget. Dei vart diverre stemt ned då 
ingen av dei andre partia gav forslaget støtte. 

FKT-prosjektet – førebyggje og dempe 
konfliktar
FKT er eit fellesprosjekt mellom dei tre 
organisasjonane Norsk Sau og Geit, Norsk Bonde- og 
Småbrukarlag og Norges Bondelag. Det overordna 
målet med FKT-prosjektet er å gjennomføre tiltak 
som skal førebyggje tap av beitedyr til rovvilt og 
samstundes dempe konflikten mellom beitenæringa 

og rovviltforvaltninga. Prosjektet starta i januar 2012 
med Øivind Løken som prosjektleiar. I styringsgruppa 
sitt Finn Erlend Ødegård frå Norges Bondelag 
(leiar), John Petter Løvstad frå Norsk Bonde- og 
Småbrukarlag og Lars Erik Wallin frå Norsk Sau og 
Geit.

Rovdyrerstatning 
Norges Bondelag fremja i 2014 krav overfor Miljø- 
og klimadepartementet om at rovdyrskadar skal bli 
erstatta etter ekspropriasjonsrettslege prinsipp. 
Dette inneber at alle ulemper osb. som følgje av 
rovdyru blir erstatta fullt ut og ikkje avgrensa til 
verdien av dyret, slik tilfellet er i dag.

Svenn Reiersen frå Hornnes demonstrerer 
saueklypp på ”Naturligvis 2014”.

Norges Bondelag har eit stort engasjement i 
utviklinga av ny, fornybar energi. Målet er at 
medlemmane våre skal ta i bruk dei ressursane dei 
rår over på eigen gard til energiproduksjon. Vi har 
mellom anna vore involvert i desse prosjekta:

Biogass
Tel Tech i Grenland har utvikla ein ny fullskala 
reaktor for biogass for husdyrgjødsel. Reaktoren er 
plassert hos ein grisebonde i Skien, og reaktoren 
kan med noko modifisering også bli brukt til 
storfegjødsel. 

Sjølve reaktoren er relativt billig, og prototypen er 
kostnadsrekna til ein stad mellom 500.000 og 900.000 
kroner. Når serieproduksjonen kjem i gang kan han 
bli billigare. Reaktoren handterer 10 m3 gjødsel 
per  døgn eller 3.000 m3 i året. Ifølgje forskarane er 
kapasiteten langt høgare og kan dekkje behovet for 
dei fleste norske gardsbruka.

Ved jordbruksoppgjeret vart tilskotet til bønder som 
leverer gjødsel til biogassreaktorar løfta frå 15 til 30 
kr per m3.

Varmelager
Mære Landbruksskole i Nord-Trøndelag har sidan 
2011 hatt ein varmelagerpilot i full produksjon i eit 1 
dekar stort veksthus. 

Resultata i år er svært gode:

•	 Energiinnsparing på 80 % jamført med 
tradisjonelt veksthus

•	 Ein avlingsauke på 57 % på ein heller avlingsveik 
tomatsort

•	 Ei oppetid på anlegget på 99,1 %

•	 Ei innsparing i karbonforbruk på 90,5 %

Utvikling av fornybar energi

Biogassreaktor for storfegjødsel. Foto Jon Hovland

Det blir no utvikla ein ny energisentral ved skolen 
for totalt tre dekar med veksthus. Varmelager, 
varmepumpe og energisentral vil frigjere 1,4 mill. 
kWh i form av varme frå dette veksthuset, og 
varmen skal bli brukt til å varme opp resten av 
bygningsmassen til skolen.

Bioenergi
Trass i varm vinter og svært låge strømprisar er 
det levert 36.000 lm3 meir flis i 2014 enn året 
før, og den samla leveransen til gardsvarme og 
bondevarmeanlegg vart i 2014 om lag 220.000 
lm3. Dette er ei særs positiv utvikling, trass i at 
flisstøtteordninga vart fjerna av den nye regjeringa. 

Småkraft vatn
Framleis er det mykje vasskraft som blir utvikla 
frå småkraftverk. Norges Bondelag har jobba for 
ei utviding av ordninga for grøne sertifikat, både 
bakover i tid, og ei meir lempeleg ordning i kravet til 
at anlegga må vere ferdigstilte innan 2020. 

Klima og miljø

Naturskadar og avlingssvikt
Statens naturskadefond gir erstatning på private 
areal, vegar og dyrka mark som blir råka av 
naturskadar. I 2014 vart det gitt tilsegn om 176,5 
mill. kroner i den statlege ordninga. Flom var 
den hyppigaste skadeårsaka. Fleire medlemmar i 
Bondelaget har peikt på utfordringar med dagens 
naturskadeordning. Vi har arbeidd mykje med 
problema knytt til lang sakshandsamingstid, store 
eigenandelar og behov for at matjord blir prioritert i 
offentleg sikringsarbeid. 

Regjeringa har utforma forslag til ny lov om 
erstatning for naturskadar som Stortinget handsama 
hausten 2014. Dagens ordning der naturskadar først 
blir taksert ved lensmannsskjønn før styret for 
Naturskadefondet vedtar skadeoppgjeret, skal bli 
erstatta med ein langt enklare forvaltningsmodell 
der Landbruksdirektoratet tar hand om heile 
sakshandsaminga. Ny ordning vil gjelde frå 2017. 

2014 vart eit år med lite vinterskada eng. Det fylket 
som vart hardast råka var Nordland. Der fekk vi 
ein barfrostperiode som gav isdekket og isbrann. 
Avlingsåret 2014 må seiast å vere bra i store delar 
av landet og for dei fleste kulturar. Vi kan difor gle 
oss over få søknadar om avlingsskadeerstatning i 
2014. I 2014 vart det fastsett nye reglar for utmåling 
av erstatning for dei som dyrkar grovfôr til eigne 
dyr.  Erstatninga blir no rekna ut frå ein kommunal 
norm for ”normal grasavling”. Dette gir færre 
dokumentasjonskrav, men lågare erstatning for dei 
som ligger langt over normalen.

Bondelagsleiar Lars Petter Bartnes og statsråd Sylvi 
Listhaug på besøk hos flaumråka i Lærdal.

Arbeidsgruppe klimasmart og bærekraftig 
matproduksjon
Styret sette i september ned ei arbeidsgruppe for 
klimasmart og bærekraftig matproduksjon. Mandatet 
til utvalet var som følgjer: ”Næringa må tilpasse 
seg klimaendringar, bidra til klimasmarte løysingar 
og dra nytte av potensialet som ligg i dei fornybare 
ressursane som næringa forvaltar. Overordna mål om 
fossilfritt landbruk 2030 og at alt avfall er ressurs 
ligg til grunn. Arbeidet skal bidra til å klargjere kva 
Norges Bondelag legg i at framtidas landbruk og 
matproduksjon er klimasmart og bærekraftig: 

•	 Kva standpunkt krev det at vi tar? 

•	 Kva for politikk og virkemiddel trengst for å 
komme dit? ”

Arbeidsgruppa har i 2014 hatt tre møter. Det eine 
var over to dagar og med inviterte innleiarar frå 
organisasjonar, forsking og næringsliv. Dette møtet 
hadde innleiingar frå Bioforsk, Naturvernforbundet, 
Zero, TINE, Nortura, Miljødirektoratet, 
Norgesgruppen og Bjørn Eidem, tidlegare 
landbruksråd i Brussel. Arbeidsgruppa har frist til 1. 
februar 2015 for å sluttføre arbeidet. 

Arbeidsgruppe ”Matpolitikk for framtida”
I september sette styret ned ei arbeidsgruppe for 
å utvikle ein plattform for matpolitikken til Norges 
Bondelag. Gruppa hadde følgjande mandat: ”Gruppa 
skal gje svar på Norges Bondelag sine løysingar for 
berekraftig matproduksjon og forbrukarrelasjonar i 
framtida. 

•	 Framtidsbonden – kvar står landbruket i 2020?

•	 Forbrukarpolitikk – matkvalitet, god dyre- og 
plantehelse

•	 Samfunnstryggleik – matvaretryggleik



39Årsmelding 2014

Arbeidsgruppa skal klargjere og utvikle standpunkt 
på området. Gruppa skal utvikle ei målskildring for 
Norges Bondelag sin politikk.” Gruppa hadde tre 
møte i 2014, inkludert eit innspelsmøte frå andre 
aktørar. Arbeidsgruppa har frist til 1. februar med å 
sluttføre rapporten. 

Skog 22
Skog- og trenæringa har dei siste åra gjennomgått 
store strukturelle endringar med produktivitetsauke 
og nedlegging av industriell kapasitet. På same tid 
er det eit stort potensial for ytterlegare industriell 
vekst, og skogen si rolle i klimasamanheng er tillagd 
stor vekt. På denne bakgrunnen etablerte Landbruks- 
og matdepartementet hausten 2013 strategiarbeidet 
SKOG22. Det vart oppnemnd ei strategigruppe med 
deltakarar frå heile verdikjeda og nasjonale FoU-
miljø. 

Formålet med SKOG22 har vore å utarbeide ein 
heilskapleg, nasjonal strategi for å bidra til ei 
kort- og langsiktig utvikling av ei konkurransedyktig 
skognæring. SKOG22 skal peike på kva for 
utfordringar og moglegheiter skog- og trenæringa 
står overfor, og kvar det er behov for ny kunnskap, 
nye løysingar og tiltak som kan bidra til vekstkraft 
og verdiskaping i næringa. Arbeidet har pågått i 
heile 2014, og Norges Bondelag er representert 
ved Merete Furuberg, leiar i Norsk Bonde- og 
Småbrukarlag i strategigruppa og Svein Guldal i 
utvalet som har vurdert skogen si rolle i ein fornybar 
energisamanheng. Utvalet vil leggje fram rapporten 
sin i første halvdel av 2015. 

Vassforvaltning
Hausten 2014 vart det gjennomført høyring 
av dei regionale planane for vassforvaltning. 
Karakteriseringa og risikoanalysane av 
vassførekomstane syner at avrenning av næringsstoff 
og jord utgjer ein negativ miljøpåverknad for mange 
vassførekomstar. Det er i kornområda og område 
der husdyra er tett at påverknaden er størst. I desse 
områda er det store forventningar til at landbruket 
skal auke innsatsen for å redusere avrenninga til 
vassdraga. 

Fylkeslaga har i høyringsfråsegnene til dei regionale 
vasstyresmaktene synt til at landbruket allereie 
gjer mykje for å redusere avrenning og erosjon. 
Samstundes med at vassdirektivet sett mål om 
at alle vassførekomstar skal ha god økologisk og 
kjemisk tilstand, har regjeringa sett mål om å 
auke norsk matproduksjon. For å nå begge måla 
må styresmaktene vere fleksible med omsyn til kva 
metodar bøndene kan bruke ved jordarbeiding, 
gjødsling og sprøyting. Det er også viktig at 
miljøvirkemidla under Regionalt miljøprogram 
har riktig innretning og omfang slik at bøndene 
får kompensasjon for driftsulemper og støtte til 
investeringar som fremjar miljømål. 

Prioriterte artar
I desember foreslo Klima- og Miljødepartementet å 
avprioritere arten svarthalespove, som vart prioritert 
etter naturmangfaldloven i 2011. Ein underart av 
svarthalespove (Limosa limosa) har den nordlegaste 
utbreiinga si i Klepp kommune på Jæren, der han 
legg reiret på dyrka mark og grasareal frå midten av 
mai. Bønder som driv mjølk- og kjøttproduksjon der 
svarthalespoven hekkar, får krav om å utsetje slåtten 
til juli månad. Dette fører til at grasproduksjonen blir 
redusert og at bøndene får merkbare driftsulemper 
og at produksjonen av mat blir redusert.

Norges Bondelag har tidligare kravd at 
departementet avprioriterer arten og er nøgd med at 
dette no blir gjort. Grunngivinga vår for dette er at 
ordninga ”prioritert art” etter naturmangfaldloven 
ikkje er egna for å ta vare på artar som er knytt til 
leveområde i jordbrukets produksjonslandskap. For 
slike artar, som på den eine sida er avhengig av det 
levemiljøet som bonden skaper og som på den andre 
sida blir truga av effektiv jordbruksdrift, meiner 
Norges Bondelag at frivillige avtaler er det beste 
virkemiddelet. Vi har i dag positive erfaringar med 
bruk av frivillige avtaler for bevaring av åkerrikse 
som også hekkar i eng/åker og treng vern mot tidleg 
slått.

Verdiskaping og næringsutvikling

Bygdebasert næringsutvikling
Norges Bondelag har i 2014 vore med i utviklinga 
av to nettbaserte kursopplegg finansiert gjennom 
Kompetanseutviklingsprogrammet i landbruket (KIL):

•	 Næringsutvikling i og ved vernede områder 

•	 Nettbasert driftsveileder for gårdsturismeverter 

I utarbeidinga av det faglege stoffet har vi fått god 
hjelp frå Hanen. Kursa til Norsk Turistutvikling ligg 
på nettsida spirea.no. Vi arbeider med å spreie 
informasjon om kursa ut til medlemmane. 

Prosjekt lokalmatproduksjon
I 2012 fekk Norges Bondelag i samarbeid med Norsk 
Landbrukssamvirke støtte frå Innovasjon Norge til eit 
toårig mobiliseringsprosjekt, ”Smaken av lokalmat”. 
I 2014 var aktivitet i  lokallag og fylkeslag prioritert. 
Det vart arrangert møte for produsentane som 
vurderer å starte med slik produksjon. Det er fleire 
lokallag som har gjennomført seminar/ møte, og 
fylkeslaga har arrangert kurs på Landbrukshelger og 
Kurs for Unge Bønder. Prosjektet har sett lokalmat på 
agendaen i Norges Bondelag, og filmane som har blitt 
produsert i prosjektet har vore vist ved fleire høve i 
2014.

Ny føresegn om middel til investering og 
bedriftsutvikling
Det er fastsett ny føresegn om middel til investering 
og bedriftsutvikling i landbruket, til erstatning for 
tidlegare forskrift om middel til bygdeutvikling. 

Den nye føresegna gjeld frå 1. januar 2015. Norges 
Bondelag gav fråsegn i høyringsrunden hausten 
2014. I høyringsfråsegna la Norges Bondelag vekt på 
at fastsetting av mål og prioriteringar i bruken av 
investeringsmidla framleis må skje i den regionale 
partnarskapen ute i fylka, på basis av styringssignal 
gitt gjennom jordbruksoppgjeret.

Inn på tunet
Frå nyttår 2014 er godkjenningsordninga for IPT-
gardsbruk i regi av Matmerk innført permanent. 
IPT-logoen kan berre bli brukt av gardsbruk som er 
godkjent gjennom ordninga. I Matmerk si faggruppe 
for IPT og andre møte med stiftinga, blir Norges 
Bondelag oppdatert om forvaltning og praktisering/
avgrensing av ordninga. Dei første gardsbruka som 
vart med tidleg i prøveperioden er no i fase for 
regodkjenning. Det er om lag 350 godkjente IPT-
tilbod ved årsskiftet 2014/2015.

Norges Bondelag sin representant leiar Matmerk si 
faggruppe for IPT. Gruppa er eit forum for utvikling 
av IPT som tenestetilbod og som koordinerande 
instans mellom tilbydarar, kjøparsida og rådgivarar/
tilretteleggarmiljø innafor offentleg forvaltning 
og private organisasjonar. Viktigaste saker 
for faggruppa i 2014 har vore å lage ein felles 
kommunikasjonsstrategi og revidere KSL-standardar 
innafor IPT.

I november arrangerte Norges Bondelag saman 
med Norsk Bonde- og Småbrukarlag samling for 
representantar frå dei fylkesvise IPT-nettverka. 
Samlinga fokuserte på praktiske saker og spørsmål 
som organisering og kvalitetssikring/dokumentasjon 
på garden, informasjon om spørsmål og tema 
innan skatt, forsikring o.a. Dei fleste registrerte 
fylkesnettverka møtte med 1–2 representantar 
kvar. Det kjem gode tilbakemeldingar på at Norges 
Bondelag tar på seg å skipe til denne årlege samlinga.

Det er gitt innspel til høyring frå 
Arbeidsdepartementet på forenkling av 
tiltakssystemet for arbeidstrening og praksis gjennom 
NAV og tiltaksbedriftene.

Norges Bondelag har planlagt eit opplegg for 
fylkesvise orienteringsmøte for nye IPT-tilbydarar. 
Møtet inneheld informasjon frå IPT-utvalet og frå 
Matmerk. Innovasjon Norge har løyvd økonomisk 
støtte til møteserien som blir gjennomført i 2015. 
Møteserien er eit tiltak som følgjer opp Bondelaget 
sitt ansvar for å informere om IPT ut mot nye bønder, 
slik det står i kommunikasjonsstrategien.

Lov om Innovasjon Norge
Forslag til endringar i Lov om Innovasjon Norge var 
sendt ut på høyring hausten 2014. Styret i Norges 
Bondelag handsama høyringsfråsegn på sitt møte 
i desember. Norges Bondelag tilrår at vi held fram 
med IN som føretak styrt etter ein eigen særlov, 
og med dagens eigarmodell der staten eig 51 % og 
fylkeskommunane samla 49 %. Styret går også imot 
forslaget om å oppheve lovkravet om å ha regionale 
styre i IN samt forslaget om å redusere talet 
styremedlemmar i hovudstyret frå 6 til 5. Saka ligg no 
til handsaming i Nærings- og handelsdepartementet.

Innovasjon Norge på gardsbesøk: divisjonsdirektør 
Inger Solberg, kommunikasjonsdirektør Elisabeth 
Morthen, adm direktør Anita Krohn Traaseth og 
regiondirektør i Akershus/Østfold Torild Mølmen. 
Foto: Innovasjon Norge

Førarkort, trafikkreglar

Endringar i forskrift om førarkort for     
50 km/t for traktor
Etter lang sakshandsaming og fleire høyringsrundar 
vart det i 2014 opna for utvida førarrett for traktor 
med toppfart 41–50 km/t. Frå 1. september 2014 
kan ein no etter 7 timars kurs få ein slik utvida 
rett innafor førarkortklasse T. Retten omfattar 
også dei som har tatt traktorførarkort etter 2004. 
Minstealderen er sett til 18 år. Fram til førar har 2 
års køyreerfaring, eller fyller 21 år er førarretten 
avgrensa til traktor med/utan tilhengar med 
totalvekt under 25 tonn. Norges Bondelag har 
samarbeidd med fagbladet Bedre gardsdrift og 
Traktor- og landbruksmaskinimportørenes forening 
(TLIF) om å gje innspel og ha politisk kontakt i 
denne og fleire andre saker som gjeld trafikkreglar 
og tekniske krav til bruk for traktor og annan 
landbruksreiskap.

Obligatorisk bombrikke – unnatak for 
traktor
Stortinget har vedtatt eit påbod om bombrikke for 
alle køyretøy over 3,5 tonn i næring. Frå 1. januar 
2015 må alle køyretøy som blir omfatta av påbodet 
ha montert gyldig brikke i frontruta. Påbodet gjeld 
ikkje traktor eller motorreiskap.

Yrkessjåførføresegna
Denne føresegna sett krav om opplæring for sjåførar 
som driv transport mot vederlag på køyretøy 
som krev førarkort i C-klassa. Saman med Norsk 
Gartnerforbund arbeider Norges Bondelag opp mot 
styresmaktene for å oppnå ei rimeleg handheving av 
føresegna og opplæringskravet.

Geir Lohn køyrde traktor frå Alvdal til Oslo for å 
vera med på aksjonane etter brotet i 
jordbruksforhandlingane.

Forsking og utvikling
Norges Bondelag sin forskingsstrategi for perioden 
2012–2015 legg til grunn målet om auka norsk 
matproduksjon på norske ressursar. Dei viktigaste 
finansieringskjeldene til landbruksforsking er 
Fondet for forskingsavgift på landbruksprodukt 
(FFL), forskingsmiddel over jordbruksavtala samt 
Bionærprogrammet til Noregs forskingsråd. I innspel 
til forskingsprioriteringar for 2014 framheva Norges 
Bondelag behovet for kunnskap og utvikling som 
kan bidra til å betre kvaliteten på fôr, sortsutvikling 
tilpassa regionale behov, ivaretaking av bondens 
helse og korleis vi best kan møte klimaendringane.

Mattryggleik

Næringa har sett seg mål om narasinfri 
kyllingproduksjon
Nesten all mat inneheld bakteriar, også kjøtt frå 
fjørfe. Våren 2014 la Veterinærinstituttet fram ein 
rapport som med grunnlag i nye målemetodar synte 
større omfang av antibiotikaresistente bakteriar 
(ESBL) i kyllingkjøttet enn det vi tidlegare har vore 
kjent med. Hausten 2014 vart antibiotikaresistens 
i norsk kyllingproduksjon ein følgjetong i media. 
Sjølv om tilfella av resistente bakteriar er mykje 
lågare i Noreg enn dei fleste andre stader i verda, 
tar fjørfenæringa funna på alvor, og er allereie godt i 
gang med jobbing i heile produksjonskjeda, frå bonde 
til industri, for å redusere tilfella. 

Som i EU, er det også i Noreg godkjent å 
bruke narasin og andre koksidiostatika som 
eit fôrtilsettingsstoff til fjørfe for å hindre 
parasittinfeksjonar, men ikkje som fôrantibiotika. Eit 
regjeringsoppnemnt ekspertutval om resistens har 
peikt på at det bør bli undersøkt om det kan vere ein 
indirekte samanheng mellom bruk av koksidiostatika 
(som narasin) og enkelte former for resistens. Per i 
dag er det ingen sikre haldepunkt for at det er ein 
slik samanheng, men i mediedebatten som raste vart 
denne samanhengen eit stort poeng. Norges Bondelag 
var tidleg ute og løfta fram eit mål om ein narasinfri 
kyllingproduksjon. Sjølv om vi allereie har blant 
verdas lågaste tilfelle av antibiotikaresistens ønskjer 
næringa å snu kvar ein stein. Ei samla fjørfenæring 
valde til slutt å gå inn for ei målsetjing om narasinfri 
kyllingproduksjon. Den norske forbrukaren skal 
kjenne seg trygg på at næringa strekk seg langt for å 
sikre trygg og sunn mat i verdsklasse. 

MRSA-fritt Noreg
I mars 2014 starta Mattilsynet opp eit program for 
overvaking og nedkjemping av ein særskilt type 
antibiotikaresistente bakteriar (LA-MRSA) som kan 
smitte mellom dyr og folk i norske svinebesetningar. 
Folkehelsestyresmaktene i Noreg ønskjer ikkje at 
grisar skal vere ei kjelde til spreiing av LA-MRSA i 
Noreg, og ønskjer at styresmaktene gjennomfører dei 
tiltaka som er moglege for å halde tilfella av LA-MRSA 
på lågast mogleg nivå. 

Den norske tilnærminga er både unik og ambisiøs på 
vegne av dyr, produsentar og samfunn. LA-MRSA er 
eit relativt vanleg funn på gris i mange andre land, 
og mange europeiske land har gitt opp kampen. Ingen 
andre land har forsøkt å redusere tilfella slik det no 
blir gjort i Noreg, og med svært få tilfelle så langt 
kan det framleis vere mogleg å halde Noreg fritt for 
LA-MRSA.

I løpet av vinteren og våren 2014 vart alle norske 
svinebesetningar med ti eller fleire purker testa 
for desse antibiotikaresistente bakteriane. Etter 
ein krevjande vår med fleire moglege positive 
funn, var det til slutt klart at det vart funne smitte 
i berre ei av svinebesetningane. For den enkelte 
svineprodusenten som opplever å få smitte i 
besetninga si er det ein svært krevjande situasjon. 
Norges Bondelag har jobba for å på plass langsiktige 
og varige ordningar som dekkjer dei økonomiske tapa 
bonden får som følgje av ambisjonen om å avgrense 
spreiinga av antibiotikaresistens. I statsbudsjettet 
for 2015 vart det etter forslag frå regjeringa vedtatt 
at vi skal utvide dagens erstatningsordning slik at 
svinebesetningar som må sanere for LA-MRSA får dekt 
ein større del av meirutgifter og tap som følgjer med 
saneringa.

Helse, miljø og tryggleik
Bonden er den viktigaste ”innsatsfaktoren” på 
garden. Norges Bondelag arbeider for at garden skal 
vere ein sikker arbeidsplass og ein trygg stad å bu. 
Det er ei stor oppgåve. I 2014 mista minst 7 personar 
livet på jobb i landbruket. Vi veit også at minst 8 
andre mista livet medan dei heldt på med aktivitet i 
landbruket. Talet på skadde kjenner vi lite til, men vi 
veit at ei ulukke fører med seg kostnadar for garden, 
for samfunnet og for næringa. Og vi veit at summen 
av desse kostnadane er svært store. 

Norges Bondelag legg vekt på arbeidsmiljø og HMS 
for å trygge liv, helse, materielle verdiar og miljø. 
Det må handle om ”praktisk arbeid på rett måte”, 
at vi skal tenkje gjennom kva vi kan gjere for å 
unngå skadar og ulukker på eigen gard. Å sikre helse 
og evna til å arbeide, er ein viktig føresetnad for 
lønnsemd i drifta. 

Kvalitet, forsking og utdanning

Kompetanse og merksemd er viktig for å få dette 
til. Bonden har eit mangfald av oppgåver som krev 
brei kompetanse, om planter, dyrking, dyrehald, 
maskiner, osb. Arbeidet fører med seg mange farlege 
situasjonar, difor er arbeidet med helse og tryggleik 
så viktig. Å trene seg i å kartleggje fare og problem, 
vurdere risiko i verksemda og gjere tiltak som tar 
bort fare/ risiko. Oppfordringa frå Norges Bondelag 
og andre om å lære har gitt resultat: meir enn 
15.000 bønder har til no tatt ”Praktisk HMS-arbeid” 
– kurset som er tilpassa landbruk og gir bonden den 
kunnskapen som arbeidsmiljøloven krev.

HMS-samarbeid
Norges Bondelag samarbeider no med Norsk 
Landbruksrådgivning HMS (NLR-HMS) i saker 
om helse, tryggleik og arbeidsmiljø, etter at 
Landbrukets HMS-tjeneste (LHMS) frå 2014 er 
ein del av Norsk Landbruksrådgivning. Det er 
forventa gode resultat av å knytte HMS-tenestene 
til det store rådgivingsnettverket i NLR. NLR-HMS 
samarbeider med lokale bedriftshelsetenester og 
tilbyr medlemskap, kurs og andre HMS-tenester til 
landbruket over heile landet. 

Norges Bondelag er ein pådrivar i arbeidet med 
forsking om helse og tryggleik i landbruket. Arbeidet 
starta i 2008 og er ført vidare. Norges Bondelag 
har leiaren i referansegruppa for Bygdeforskning 
sitt 4-årige prosjekt ”Ulykker i landbruket”, og er 
elles knytt til utviklinga av ulike prosjekt om helse, 
landbruk og arbeidsmiljø. 

Norges Bondelag har god kontakt med Arbeidstilsynet. 
Bondelaget har ein representant i Arbeidstilsynet 
sitt råd og i Arbeidstilsynet sitt regelverksforum. I 
2014 oppmoda Norges Bondelag Arbeidstilsynet i to 
saker: ”å anerkjenne KSL som en bransjestandard 
for landbruk” og ”å etablere ei arbeidsgruppe 
om helseskader og ulykker i landbruket”. Norges 

Bondelag har tru på at Arbeidstilsynet vil følgje 
oppmodingane. 

Norges Bondelag har kontakt med Arbeidsmedisinsk 
avdeling ved St.Olavs Hospital og  Statens 
Arbeidsmiljøinstitutt (STAMI) og er knytt til utvikling 
av ulike prosjekt som skal sikre helse, tryggleik og 
arbeidsevne i landbruket.

Norges Bondelag tar del i eit nordisk nettverk om 
HMS, arbeidsmiljø og kampen mot skadar og ulukker 
i landbruket. Samarbeidet gjeld fag (praktisk 
kunnskap og formidling av kunnskap), organisering, 
og forsking. Norges Bondelag var med i den nordiske 
konferansen om HMS i landbruket i 2014 (Finland). 
Norges Bondelag var engasjert i eit prosjekt om HMS 
for landbruket i Romania, finansiert av EØS-midla 
gjennom Innovasjon Norge. Prosjektet stoppa i 2014. 

HMS-kampanje
I 2014 vart HMS-kampanjen ”Tryggleik og overskot” 
avslutta. Kampanjen la vekt på lokale fjøsmøte, 
markdagar og skogdagar. Nær 200 slike fagmøte 
fann stad i 2014, mange i regi av lokale bondelag. 
Fagmøta har tema med praktisk nytte for garden og 
bonden. ”Sikker handtering av store dyr”, ”Trygg 
bruk av traktor” og ”Psykisk helse” er nokon av 
åtte tema som vart tatt opp. Fagarrangementa var 
gratis for alle som er knytt til landbruket. Det er 
utarbeidd eit HMS-opplegg som tilbod til gardar 
som arrangerer Open Gard, for å sikre at garden og 
Open Gard-dagen kan bli tryggare. Då kampanjen 
tok slutt, skreiv Norges Bondelag og mange andre 
landbruksorganisasjonar under på å ta del i ei vidare 
satsing på helse og tryggleik i landbruket. 

Psykisk helse var eit viktig tema for Norges Bondelag 
i 2014 som i 2013. Samarbeidet med Rådet for 
Psykisk Helse held fram. Nettsida godtbondevett.no 
får god omtale, og det er halde innlegg om ”Psykisk 
helse i landbruket” på ulike møte i tillegg til HMS-
kampanjen. 

Kunnskap, ferdigheiter og merksemd er nødvendig 
for å unngå ulykker.

Avslutning av HMS-kampanjen hos Laila og Ole 
Kristian Skallerud i Gjerdrum.

Prosjekt ”Tryggare saman”
Norges Bondelag fekk hausten 2014 tilsegn om 2 
mill. kroner frå Gjensidigestiftelsen til prosjektet 
”Tryggare saman”. Bakgrunn for prosjektet er fleire 
hendingar (for eksempel flom, storm, brann) som 
har synleggjort korleis innsats frå bonden har vore 
viktige bidrag til å avgrense konsekvensane av 
ulike krisehendingar i eit lokalsamfunn. Målet for 
prosjektet er at bonden skal bli betre til førebyggje 
uønska hendingar på eigen gard, og å utvikle og 
byggje fundamentet for at lokalsamfunnet kan få 
nytte av ressursane som bonden og landbruket sitt på 
når uønska kriser oppstår. 

Prosjektet tar utgangspunkt i at beredskap og 
handsaming av kriser er eit offentleg ansvar. Når 
uventa krisehendingar oppstår er det likevel fleire 
frivillige aktørar som kan og ønskjer å bidra med 
innsats og ressursar som kan avgrense skadeverkingar 
for samfunnet og personar. Denne innsatsen blir 
anerkjent som et viktig supplement til den offentlege 
grunnberedskapen. Prosjektet byggjer på den norske 
dugnadsånda der naboar stiller opp for kvarandre og 
bidrar til å gjere samfunnet vårt meir robust gjennom 
styrka lokal evne til krisehandtering og auka tryggleik 
for lokalsamfunnet.

Brannvern
Pål Arne Oulie frå Norges Bondelag leier Landbrukets 
brannvernkomité (LBK), eit samarbeidsforum 
for statlege brann- og bygningsstyresmakter, 
forsikringsselskap og landbruksnæringa, totalt 19 
medlemsorganisasjonar. 

Ei undersøking LBK publiserte i mars 2014 synte at 
bonden var ansvarleg for 26 % av påviste alvorlege 
brannfarlege feil, produktfeil utgjorde 14 % og 
elektrikaren var skuld i 60 % av alvorlige brannfarlege 
feil på el-anlegg i landbruksbygg.

Det er prioritert å lage betre verktøy for 
eigenkontroll av elektrisk anlegg og elektrisk utstyr, 
i samarbeid med Matmerk, gjennom KSL-systemet. 
Det er også lagt ned eit arbeid med å lage ein ny 
teknisk spesifikasjon for el-anlegg i landbruksbygg i 
samarbeid med Norsk Elektroteknisk Komité, ein del 
av Standard Norge. I tillegg er det førebudd ei satsing 
på el-kontrollnæring med termografering, som ein 
betra el-kontroll for landbruksbygg.

Utdanning og kompetanse

Prosjekt Velg Landbruk
Velg Landbruk var eit nasjonalt prosjekt for å styrke 
rekrutteringa til landbruksutdanning på alle nivå. 
Prosjektet har gått over tre år og var finansiert 
over jordbruksavtala. Norges Bondelag har vore 
prosjektorganisasjon med Mali Romestrand som 
prosjektleiar. Prosjektet vart avslutta 2. april med 
ein sluttkonferanse ”Kompetanse for matproduksjon” 
der statsråd Sylvi Listhaug heldt føredrag.

Prosjektet hadde fire fokusområde: 
Rekrutteringstiltak, rekrutteringsverktøy, 
omdømmebygging og samarbeid med andre 
rekrutteringsaktørar. Dei prioriterte målgruppene har 
vore:

•	 Elevar i ungdomsskole og vidaregåande skole

•	 Foreldre til elevar som skal velje utdanning

•	 Rådgivarar i ungdomsskole og vidaregåande skole

•	 Vaksne som søkjer landbruksutdanning 

Ein viktig aktivitet i 2014 var organisering av 
Landbrukstorg på dei fem største utdanningsmessene. 
Dette vart gjennomført med mange 
samarbeidspartnarar og var ein stor suksess for 
prosjektet.

Norges Bondelag har dette året distribuert 
utdanningsbrosjyren Velg Landbruk, oppdatert 
presentasjonar og informasjonsark om 
landbruksutdanning og vidareført Velg Landbruk si 
side på facebook. I desember inviterte vi til verkstad 
med fokus på rekruttering til landbruksutdanning 
på alle nivå, frå naturbruk i vidaregåande skole 
til fagskole, høgskole og universitet. Målet med 
verkstaden var å stake ut kursen for vidare arbeid 

Statsråd Sylvi Listhaug, prosjektleiar Mali 
Romestrand og Einar Frogner på sluttkonferansen for 
Velg Landbruk.

Landbrukstorget vart kåra til beste stand på 
utdanningsmessa på Lillestrøm.

Vidareføring av rekruttering til utdanning

med rekruttering til landbruksutdanning. Deltakarar 
var representantar frå landbruksorganisasjonar og 
utdanningsinstitusjonar. Arbeidet vil halde fram i 
2015.

Forsøk med agronom og gartnar som 
lærefag
Etter initiativ frå Landbruks- og matdepartementet 
gav Kunnskapsdepartementet Utdanningsdirektoratet 
i oppdrag å starte forsøk med yrkesutdanning for 
agronom og gartnar med to år i skole og to år i 
godkjent lærebedrift i staden for tre år i skole. 
Det er no sett i gang forsøk i Vestfold, Buskerud, 
Nordland, Finnmark og Oslo med utdanning for 
agronom og/eller gartnar. Fylkesbondelaga i 
forsøksfylka deltar i arbeidet. 

Norges Bondelag går inn for at agronomutdanninga 
framleis bør vere organisert som treårig opplæring 
i skole. For ho eller han som skal bli bonde trengst 
meir driftsleiingsfag enn det ein kan få i læretida. Vi 
meiner også at det på landsbasis vil vere vanskeleg 
å finne nok læreplassar for ei slik omlegging og 
at eventuelle fagbrev i landbruket må komme i 
tillegg til treårig agronomutdanning i skole (t.d 
husdyrfagarbeidar), ikkje i staden for. Solveig Skogs 
deltar i ei referansegruppe i Faglig råd for naturbruk 
som skal følgje opp forsøket.

Fagskolesamarbeid
Norges Bondelag samla i mai 2014 om lag 20 
fagskoleengasjerte til eit møte for å etablere eit 
samarbeidsorgan for fagskoleutdanning innafor 
landbruk. På møtet vart det nedsett eit interimsstyre 
med Brita Skallerud som representant for Norges 
Bondelag. Interimsstyret fekk i oppgåve å lage forslag 
til organisering, mandat og arbeidsoppgåver med 
sikte på formell etablering av samarbeidsorganet 
på nyåret 2015. Norges Bondelag var sekretariat for 
interimsstyret. 

Kompetansekrav
Styret i Norges Bondelag vedtok i 2012 at 
alle utøvarar i landbruksnæringa skal ha 
grunnleggande kompetanse innan produksjon og 
drift. Med grunnleggande kompetanse meiner 
vi landbruksutdanning (agronom/gartnar) i 

vidaregåande skole eller tilsvarande realkompetanse. 
På årsmøtet i Norges Bondelag i juni 2014 kom 
Østfold Bondelag med ei oppmoding til styret om å 
følgje opp vedtaket frå 2012.

Styret stilte seg positiv til ei utgreiing av korleis 
eit kompetansekrav kan blir utforma og handsama, 
og meinte at utgreiinga bør bli gjennomført av den 
offentlege rekrutteringsgruppa som er nedsett av 
Landbruks- og matdepartementet. Norges Bondelag 
kom med innspel til LMD om at innføring av eit 
kompetansekrav i landbruket må bli ein del av 
mandatet til arbeidsgruppa, og fekk medhald i dette 
kravet. 

Betre Bonde 

Kurstilbodet Betre Bonde – Bedriftsleiing med 
bakkekontakt, er eit grunnleggande tilbod i 
bedriftsleiing som deltakaren kan byggje vidare på. 
Kurset gir kunnskap om leiing og hjelp til å kartlegge 
kva for område du må fokusere meir på for å bli 
betre i drifta og forretningsverksemda på garden. 
Kurset er samstundes med og avklarar det du treng 
for å utvikle deg og garden vidare. I februar vart det 
gjennomført ei ein-dagsopplæring av nye rettleiarar 
og ei samling for heile korpset. Det er no 20 personar 
rundt om i landet som kan halde BB-kurs. I 2014 er 
det gjennomført kurs i Møre og Romsdal, Østfold, 
Akershus, Telemark, Hedmark og Nordland. Det er 
laga ei nettside med kursmanus og noko fagstoff 
for rettleiarar og kursdeltakarar. Sida ligg under 
innloggingssidene på bondelaget.no. 

Sisteårselevane på Senja vgs Gibostad med agronom 
t-skjorte frå Velg Landbruk.

Familie og avløysar på Ustu Haugset, f.v. Gunnhild 
Finstad Mogstad, Gjermund Mogstad, Gunn Randi 
Finstad, Elen Finstad Mogstad og avløysar Øyvind 
Nytrøen - deltakarar på Betre Bonde-kurs i Rendalen 
vinteren 2014.

WFO – World Farmers Organisation
Norges Bondelag deltok på generalforsamlinga 
til WFO i Buenos Aires (Argentina) i mars med 
nestleiar Kristin Ianssen og seniorrådgivar Hildegunn 
Gjengedal. Ny finansieringsmodell, kvinner i 
landbruket, matkjede, innovasjon, klimaendringar 
og ny strategiplan var blant sakene på dagsordenen. 
Robert Carlson frå USA gjekk av som president, og 
britiske Peter Kendall tok over. Kendall gjekk ut 
på hausten grunna annan jobb. Evelyn Nguleka frå 
Zambia er fungerande president fram til valet i 2015. 

Den europeiske delen av WFO har hatt fire møte 
i 2014, der det i hovudsak har blitt drøfta saker 
som har vore oppe i WFO-styret. Kristin Ianssen 
og Hildegunn Gjengedal besøkte saman med 
representantar for Norsk Landbrukssamvirke WFO i 
Roma i samband med eit møte om familielandbruket i 
FAO. I møte med generalsekretæren for WFO påpeika 
vi mellom anna behovet for meir informasjon om 
WFO sine aktivitetar ut til medlemsorganisasjonane. 
Norges Bondelag deltok også på eit handelsseminar 
arrangert av WFO i Geneve i oktober, i samband med 
det årlege forumet til WTO. Avgått WFO-president 
Robert Carlson var ein av innleiarane då Norges 
Bondelag saman med Norsk Landbrukssamvirke og 
fleire andre organisasjonar arrangerte ein konferanse 
om familielandbruket i oktober.

COPA-COGECA
Gjennom vår partnaravtale med COPA-COGECA 
(EU-bøndene og samvirka sin fellesorganisasjon) 
deltok vi også i 2014 i ulike arbeidsgrupper på 
administrativt nivå. I hovudsak var dette gruppene 
for dyrehelse og dyrevelferd, økologisk produksjon og 
matkjedespørsmål. I oktober deltok leiar Lars Petter 
Bartnes og seniorrådgivar Hildegunn Gjengedal på 
COPA-COGECAs konferanse i Brussel. Konferansen 
blir halde annakvart år. EU sin landbruksreform 
og familielandbrukets år i FN var mellom temaa. 
Norges Bondelag og Norsk Landbrukssamvirke hadde 
i desember eit møte med generalsekretær Pekka 
Pesonen om innhaldet i partneravtala. Avtala vil bli 
oppdatert.

NBC – Nordens Bondeorganisationers 
Centralråd
Norges Bondelag har i perioden 2013–2015 
formannskapet i NBC. Årets presidiemøte 
var i Reykjavik, Island, og vart leidd av Lars 
Petter Bartnes. Møtet hadde som tema mellom 
anna. bioøkonomi, FNs familielandbruksår og 
handelsspørsmål. Det vart også arrangert eit eige 
formøte for ungdomsleiarane, der også leiaren i 
Norges Bygdeungdomslag deltok. Frå møtet vart 
det laga ein felles uttale som peikte på dei positive 
sidene ved familielandbruket. Presidiemøtet sende 
også eit brev til WFO der vi mellom anna bad om 
meir openheit og informasjon om aktivitetane i WFO. 
NBC-utskottet (arbeidsutvalet) hadde tre møte i 
2014: Eitt i Finland på våren, eitt i samband med 
presidiemøtet i Reykjavik og eitt i Oslo på hausten. 
Fleire av arbeidsgruppene i NBC (t.d. samvirke, 
dyrevelferd/veterinære spørsmål, juristane og 
kommunikasjon) møttest også i 2014. Presidiemøtet 
gav si tilslutting til at neste års utvida presidiemøte 
vil vere på Inderøy i Nord-Trøndelag i august 2015.

Nestleiar i Norges Bondelag Kristin Ianssen, WFO-
president Evely Nguleka og nestleiar i Nortura Kari 
Redse Håskjold på FAOs globale dialogmøte om 
familielandbruket

Internasjonalt samarbeid

Den norske delegasjonen og avtroppande leiar Robert 
Carlson og Sue Carlson, leiar for kvinnekomiteen i 
WFO på WFO sin generalforsamling i Argentina.

Malawiprosjektet ”Bønder støtter 
bønder”
Gjennom solidaritetsprosjektet ”Bønder støtter 
bønder” støttar Bondelaget Utviklingsfondet 
sitt arbeid i Malawi. Frå 2014 deltar også Norges 
Bygdeungdomslag i samarbeidet. Samarbeidsavtala 
mellom Bondelaget og Utviklingsfondet har ei 
årleg ramme på 300.000 kroner kvart år i perioden 
2013–2016 til landbruksprosjekt i Malawi. På den 
måten er vi med på å betre livsvilkåra for bønder og 
bondefamiliar i Malawi. Det har blitt gitt pengegåver 
frå enkeltpersonar, lokallag, fylkeslag og Norges 
Bondelag sentralt til prosjektet. I tillegg har vi no 
om lag 70 faste givarar som støttar prosjektet kvar 
månad.

Nordiske bondeleiarar på presidiemøte i NBC.

Otto Galtung var organisasjonssjef for ein dag i 
Norges Bondelag ved Operasjon Dagsverk 2014. 
Pengane gikk til Utviklingsfondet sitt ungdomsarbeid 
i Malawi og Etiopia.

Felleskjøpet viste godt bondevett
På vinteren vart det diskusjonar rundt ei mogleg 
riving av landets tryggingslager for korn. Stavanger 
Havnesilo er Nord-Europas største tryggingsslager 
av matkorn, og kan lagre opptil eit halvt års bruk 
av matkorn for heile landet. Felleskjøpet Agri fekk 
Bondevettprisen etter at dei kjøpte seg opp og vart 
eigar av Havnesiloen. Dei fekk prisen fordi dei tok 
ansvar og sikra tryggingslageret. 

Bondelagskokken
Bondelagskokken 2013–2014, Bodil Fjellestad 
Eikrem, ferdigstilte hausten 2014 bokprosjektet 
sitt der ho ønskte å rette fokus på lokale råvarer, 
produsentane, og tradisjonsrettar med sin eigen 
vri. Kokeboka ”Bodils spiskammers” vart lansert i 
september 2014 under Matamålfestivalen i Gloppen. 
Kokeboka gav god reklame for både Norges Bondelag, 
Bondelagskokken og ikkje minst alle de flotte 
produsentane som leverer råvarer til Bodil. Styret og 
alle tilsette i Norges Bondelag fekk kokeboka i gåve 
til jul. I 2014 har vi hatt gleda av å bruke Bodil for 
å fremje bruken av norske råvarer både internt og 
eksternt. 

I kommunikasjonsarbeidet tar Norges Bondelag 
mange ulike kanalar i bruk for å nå ut med bodskapen 
vår. Vi vel kanal etter kva for bodskap vi skal ut med 
og kven vi vil nå med bodskapen. Strategien er å vere 
til stades i relevante kanalar og nytte fortrinna til dei 
enkelte media. 

Vi driv eit aktivt mediearbeid, lagar eigne mediesaker 
og responderer på saker og spørsmål som kjem opp i 
media, om det er i trykt presse, radio eller fjernsyn. 
Målet er å få fram verdien av norsk landbruk, fakta, 
kva landbruket bidrar med i samfunnet og synliggjere 
Bondelaget som representant for bonden og den 
landbruks- og matinteresserte.

Sosiale media
Norges Bondelag er aktiv i sosiale media som 
Twitter, Facebook og Instagram. Målet er også her 
å synliggjere Bondelaget sitt arbeid og verdien 
av det norske landbruket. Engasjementet blant 
følgjarane våre frå kampanjestart i april til etter 
jordbruksforhandlingane i mai var enormt. Som eit 
ledd i kampanjen lanserte vi emneknaggen ”Norge 
trenger bonden” på Instagram der vi kvar dag 
republiserer bilde på profilen vår. Ved utgangen av 
2014 hadde #norgetrengerbonden over 10.500 bilde 
og 4.300 følgjarar på Instagram. Det er 4.000 fleire 
følgjarar enn for eitt år sidan. Tilbakemeldinga 
frå følgjarane våre er at vi greier å synleggjere 
landbruk og matproduksjon på ein interessant 
måte. På Facebook hadde Norges Bondelag 18.500 
følgjarar, ein auke på 11.000 i løpet av 2014. Lette 
nyhendesaker gir aller mest engasjement. På Twitter 
kommenterer og diskuterer vi med politikarar og 
andre. Der har vi omtrent like mange følgjarar som 
ved årsskiftet i fjor.

Heile organisasjonsapparatet og medlemmane 
våre kan aktivt vere ein del av Bondelagets 
kommunikasjonsarbeid gjennom mellom anna å dele 
sakene våre i sosiale media. 

Bondelaget.no
Målgruppene for nettsidene våre er medlemmar i 
Bondelaget og alle som er opptatt av landbruk og 
matproduksjon utan nødvendigvis å ha tilknytting 
til ein gard. Det kan vere byfolk, journalistar, 
politikarar og andre. Mange søkjer seg til interne 
organisasjonssider og juridisk rådgiving, men også til 
nyhenda og kampanjesakene.

Vi frontar nyhendesaker og legg ut faktasaker om 
aktuelle tema. Desse sakene vart mykje lesne i 
2014. I 2014 hadde vi i snitt 30.000 unike brukarar 
på nettsida vår kvar månad. Som i 2013 brukar den 
enkelte som er inne på sida nesten tre minutt på 
besøket.  

Kommunikasjonsarbeid

Nils T. Bjørke overrekte Bondevett-diplom til Einar 
Enger i Felleskjøpet Agri.

Askeladdprisen
Synnøve Galaasen Olsen frå Akre Matopplevelser i 
Galåsen i Trysil, vann prisen som årets Askeladd 2014. 
Prisen fekk ho for sitt arbeid med å bruke lokale 
ressursar i turistverksemda på garden Akre. Prisen på 
30.000 kr vart delt ut i samarbeid med Landkreditt 
SA under Bondelaget sitt årsmøte på Lillehammer. 
Askeladdprisen vart delt ut for 19. året på rad til 
ungdom under 35 år som er i ferd med eller som har 
etablert næringsverksemd på bygda.

Bondelagskokk Bodil Fjellestad Eikrem lager frokost 
foran Stortinget april 2014.

Askeladden 2014; 
Synnøve Galaasen Olsen. 
Foto: Anders Nygaard

Landbruksakademi for 
ungdomspolitikarar
Saman med Norges Bygdeungdomslag har vi arrangert 
to Landbruksakademi for leiarane i dei politisk 
ungdomspartia. Deltakarane har vore på gardsbesøk, 
høyrd på landbrukspolitiske foredrag, og fått testa 
kunnskapane i å køyre traktor.

Den grøne skolen
Skolekontaktar i lokallaga er sentrale i 
organisasjonen sin kontakt med skolane lokalt, 
både ved å koordinere aktivitetar og marknadsføre 
skolemateriell. Mange lokallag arrangerer gardsbesøk 
og andre aktivitetar på ulike alderstrinn i skolen.

Det sentrale skolekontaktarbeidet er konsentrert om 
produksjon av materiell som blir brukt av lokallag, 
enkeltbønder, besøksgardar, skolar og barnehagar. 
Det viktigaste trykte materiellet er åtte ulike 
hefte for barneskolen. Arbeidet blir finansiert i 
eit spleiselag mellom Norges Bondelag og Norsk 
Landbrukssamvirke.

Vi har et samarbeid med SubjectAid for 
marknadsføring og distribusjon av materiell til 
ungdomsskole og vidaregåande skole. I 2014 vart 
det på denne måten distribuert 5.800 eks av Kvifor 
produsere mat i Noreg? og 1.700 eks av Velg landbruk 
– ei utdanning for deg.

Landbruksakademiet september 2014.                
Foto: Norges Bygdeungdomslag

Barn frå Rønholt barnehage i Bamble på griseslakting 
med Bamble Bondelag. Foto Inge Fjelddalen/TA

Open Gard
I 2014 vart Open Gard halde 75 plassar rundt 
om i landet. Om lag halvparten av laga planla 
arrangementet på fellesdatoen 24. august. Resten 
spreidde seg utover frå slutten av mai til slutten 
av september. Lokallag i alle fylke arrangerte 
Open Gard, men det var stor variasjon i talet på 
arrangement i dei ulike fylka, frå ti i Nord-Trøndelag 
til eitt i kvart av fylka Buskerud, Troms og Vest-Agder.

Besøkstalet på dei om lag 75 arrangementa var 
nærare 70.000, altså om lag 930 besøkande i 
gjennomsnitt. Det var like mange arrangement som i 
2013, men ein formidabel vekst i besøkstalet, rundt 
75% (2013: rundt 40.000). Det var stor variasjon i 
besøkstala, frå rundt 100 på nokre arrangement til 
3.500 på Thorsø herregård i Fredrikstad i Østfold 
(høgaste innmelde besøkstal).

Basert på innrapporterte tal var om lag 1.200 
bondelagsmedlemmar og om lag like mange andre 
frivillige i sving på dei 75 arrangementa.

Eksterne møteplassar

Matstreif
Norges Bondelag deltok med eigen stand på Noregs 
største matfestival med over 150.000 besøkande. Her 
brukte vi standselement som vi fekk laga av Stine 
Marie Bjørnstad (fjorårets vinnar av Askeladdprisen). 
På årets stand var det fokus på grønsaker. Med fine 
plakatar med fakta om grønsaker og quiz skapte 
vi engasjement blant dei som besøkte oss. Norges 
Bondelag vart også nominert til beste stand. Standen 
lukkast godt med å formidle kva norsk landbruk er, til 
både store og små.

Internasjonale Grüne Woche
Nils T. Bjørke var med i den norske 
næringslivsdelegasjonen under Internasjonale 
Grüne Woche (IGW) i Berlin i januar 2014. Dette er 
den største forbrukermessa for mat og landbruk i 
verda. Den norske deltakinga er viktig for å styrke 
omdømmet for norsk mat, landbruk og reiseliv, og 
er ein viktig næringspolitisk møteplass.  På opninga 
av messa fekk Rørosmat BA Bondevettprisen for sitt 
engasjement for norsk landbruk. Opninga av standen 
til den norske delegasjonen fekk god merksemd i 
media. 

Det var regionane Fjord-Norge, Trøndelag og Nord-
Norge som var representert på den norske standen. Vi 
bidrog også med representantar frå fylkeslaga under 
den regionale samlinga under IGW.

Økouka 
Norges Bondelag deltok på Økouka sitt arrangement 
for å setje fokus på økologisk mat i Oslo og omegn. 
Vi arrangerte fagseminar for økologiske produsentar 
saman med Oikos. Tema var Dyrevelferd i økologisk 
husdyrhald. Norges Bondelag arrangerte også 
i lag med ØQ og Bondens marked ein ”Matens 
opprinnelsestur” for kokkar. Arrangementet 
skapte ein møteplass mellom kokkar og bønder i 
Oslofjordregionen. Det er viktig å vere i dialog med 
forbrukarane som er opptatt av matproduksjon 
og å fremje ”Kjærleik til norsk økologisk mat” 
og synleggjere at Norges Bondelag er ein 
medlemsorganisasjon også for økologiske bønder. 

Mange ville vere bonde på Matstreif 2014.

Nils T. Bjørke, Bodil Fjellestad Eikrem og Trygve 
Slagsvold Vedum på Grune Woche 2014.

Kokkar på ”Matens opprinnelsestur”.

Medlemstilbod og service
Studiearbeid
I 2014 rapporterte lokallag, fylkeslag og sentralledd 
til saman 164 kurs med i alt 1.891 studietimar. 
Dette var ein auke på 426 studietimar frå året før. 
Kursa samla i alt 3.370 deltakarar, av dette var 35 % 
kvinner.

I lokallaga var det vanlegaste kurset studiearbeid før 
jordbruksoppgjeret. Det var 79 kurs (76 i 2013) med 
732 studietimar (727 i 2013) på Studiemateriellet 
”Jordbruksoppgjøret 2014 – Nytt politisk landskap”. 

Opplæring av tillitsvalde
Avdeling for kompetanseutvikling i Norsk 
Landbruksamvirke er ein viktig samarbeidspartnar i 
arbeidet med opplæring for tillitsvalde i fylkeslaga 
og sentralt. Avdelinga blir finansiert i eit spleiselag 
mellom Norsk Landbrukssamvirke og Norges 
Bondelag. Det var 93 deltakarar frå Bondelaget sine 
kurs i 2014.

Samlingar for fylkestillitsvalde
Dei nye fylkesstyremedlemmane i 2014 vart invitert 
til ei samling i Landbrukets Hus i september. 
Landbrukspolitikk, organisasjonsdrift og styrearbeid 
sto på programmet for dei 17 deltakarane. 

Fylkesleiarane møttest to gongar til ei eiga samling 
i forkant av representantskapsmøte i mars og 
leiarkonferanse i september. 

Medlemsfordelar

Unge bønder-kurs
I 2014 var det seks fylke som arrangerte unge 
bønder-kurs, det same som i 2013. Kursa får gode 
tilbakemeldingar og er eit viktig tiltak i samband med 
medlemsverving og oppfølging av nye medlemmar. 
Tilskotet per deltakar for medlemmar under 35 år er 
1.000 kr, medan det faste tilskotet per arrangement 
er 10.000 kr.

Nokre av deltakarane på kurs for unge bønder i 
Hordaland.

Agrol
Agrol er eigd av Norges Bondelag og Norske 
Felleskjøp og har som formål å forhandle fram 
avtaler som gir medlemmane rimelege prisar 
og gode vilkår på kjøp av varer og tenester. 
Fordelane i Agrol er Agricard, og rabattar på 
byggjevarar, telefon og breibandsavtale med 
Telenor, hotellavtaler, bilar og fordelar hos ei 
rekkje andre leverandørar. 

Gjensidige
Norsk landbruk betaler om lag 2,5 mrd. kr. 
i forsikringspremie per år. Bondelaget sine 
medlemmar står for meir enn halvparten av 
dette premievolumet, og vår samarbeidspartnar 
Gjensidige forsikrar 70 % av totalmarknaden. 
Gjennom ei samarbeidsavtale oppnår 
medlemmane  reduserte forsikringspremiar i 
Gjensidige.

I samband med forhandlingar om redusert premie 
for medlemmane sine landbruksforsikringar, 
har styret i Norges Bondelag sagt seg villig til å 
bidra med innfasing av risikostyringsprogram for 
landbruket og særleg bidra til å setje i verk betre 
el-kontroll for landbruksbygg, då el-relaterte 
brannar er hovudårsaka til utbetalingane frå 
forsikringsselskapa. Det kom også til semje om 15 
% ekstra rabatt på bilforsikring for ungdom under 
30 år, men endeleg avtale var ikkje underteikna 
ved utgangen av året.

Norges Bondelag og Gjensidige vart ikkje samde 
om premienivå for Norges Bondelags kollektive 
gruppeliv- og ulykkesforsikringar i 2014, og 
Bondelaget har derfor starta ein prosess for å 
stemme av forsikringsmarknaden for å finne ut 
kva som er rett premienivå.

Landkreditt
Avtala mellom Norges Bondelag og Landkreditt 
gjer det enklare og meir lønsamt for medlemmane 
å bruke Landkreditt Bank. Medlemsfordelane er 
eigne gebyrfrie bankkort knytta til medlemskonto, 
gebyrfritak ved lån for nye kundar, fordeler på 
leasing, fondssparing og vekstkonto. Vekstkontoen 
har banken si beste innskotsrente, som i 2014 var 
blant dei beste i Noreg.

Ved utgangen av 2014 hadde Landkreditt Bank om lag 
8.620 kundar som var medlem av Norges Bondelag. Av 
desse var knappe 250 heilt nye kundar i 2014. I tillegg 
var det ti nye lokallag som oppretta vekstkonto. 
Utlån utgjorde 5.427 mill kr per 31.12.12, medan 
innskot utgjorde 3.200 mill kr.

Rekneskapskontor, advokatkontor og 
takstmenn
Norges Bondelag tilbyr eit omfattande servicetilbod 
retta mot rekneskapskontora i landbruket. Om 
lag 370 kontor er tilslutta serviceordninga, der 
informasjonstenestene, kurs og andre former for 
opplæring er nyttige tenester. Norges Bondelag 
har også samarbeidsavtale med om lag 40 
advokatkontor og 60 takstmenn. Desse samlast til 
årlege oppdateringskurs, der aktuelle fagtema blir 
gjennomgått. 

Dette er bedrifter og personar med spisskompetanse 
på rekneskap, skatt, jus og taksering innan 
landbruket. Og dei er difor våre anbefalte rådgivarar. 
Oversikt over våre samarbeidspartnarar finn ein på 
bondelaget.no/rjs.

Utvikling av rådgivingsverktøy og 
faglitteratur
Duett Økonomisystem er eigd av Daldata AS. 
Norges Bondelag v/avdeling for rekneskap- og 
juridisk service bidrar til den faglege utviklinga 
av programmet. Samarbeidet blir regulert av ei 
langsiktig samarbeidsavtale. Duett er eit av dei 
største økonomisystema på marknaden. Ei av 
dei største brukargruppene er Bondelaget sine 
samarbeidande rekneskapskontor og deira kundar. 

Boka ”Posteringsnøklar for landbruksrekneskap 
med binæringar” blir redigert og gitt ut av Norges 
Bondelag. Denne populære boka inneheld ei samling 
av tips for føring av rekneskap, med hovudvekt på 
landbruksrekneskapen. Boka blir oppdatert kvart år. 

Dataflyt og avgjerdsstøtte i landbruket
NILF med fleire tok i 2007 initiativ til eit prosjekt for 
å gjere rekneskapen til eit betre grunnlag for å ta 
økonomiske avgjerder. Kost- og nytteanalysar har synt 
at det er eit betydeleg potensial for effektivisering 
av dataflyt og betra avgjerdsstøtte i landbruket. 

Frå 2014 er prosjektet vidareført i selskapet 
Landbrukets Dataflyt SA. Selskapet si hovudrolle er 
å tilby standardar og infrastruktur for formidling av 
landbruksbedrifter sine data. Norges Bondelag er 
med på eigarsida i selskapet, og styret blir leidd av 
Einar Frogner. 

Informasjonstenester, kurs og anna 
opplæring
Skattekursa til Bondelaget er eit sentralt tilbod til 
våre samarbeidande rekneskapskontor. Kvart år blir 
det arrangert fylkesvise todagarskurs med til saman 
1.700 deltakarar. Avdeling for rekneskap- og juridisk 
service står ansvarleg for produksjon av innhald og 
foreles sjølv på kursa. Fylkeskontora gjer ein svært 
viktig jobb som kursvert. I samband med skattekursa 
arrangerer vi også eit temakurs i samarbeid med 
Økonomiforbundet. Her deltar normalt 800–900 
rekneskapsførarar. I samarbeid med Allinfo AS 
arrangerer vi også samling for eigarskifterådgivarar. 
Kurset i 2014 hadde stor deltaking, mykje grunna 
store endringar knytt til eigarskifte etter bortfall av 
arveavgifta. 

I tillegg arrangerer vi også andre aktuelle kurs. 
I 2014 vart det mellom anna gjennomført kurs 
i ”Trygdeplanlegging for næringsdrivande” og 
”Skogbeskatning”.

Utval, samarbeid og representasjon
Norges Bondelag har eit utstrekt samarbeid med organisasjonar og institusjonar både i og utanfor landbruket.

På dei neste sidene er det ei oversikt over Norges Bondelag sin representasjon. Der representasjon er endra 
i løpet av året, er det representasjon ved slutten av året som er ført opp. Lista over tema er sett opp 
alfabetisk.

Styre og utval i Norges Bondelag

Styre/utval Kontakt i 
sekretariatet

Aksjonsutvalet 2014 Synne Vahl Rogn (leder), Lars Morten 
Rosmo, Hans Edvard Torp, Birte Usland, 
Lars Peter Taule (vår 2014)

Astrid Solberg, Lise 
Boeck Jakobsen

Aksjonsutvalet 2015 Einar Frogner (leiar), Frøydis Haugen, Bernt 
Skarstad, Nina Glomsrud Saxrud, Gunn 
Jorunn Sørum (frå hausten 2014)

Astrid Solberg, Lise 
Boeck Jakobsen

Arbeidsmiljøutvalet i Norges 
Bondelag/Bondelagets 
Servicekontor AS

Arbeidsgjevarsida: Kristin Ianssen, Per 
Skorge, Catharina Andersen
Arbeidstakarsida: Rune T. Rylandsholm, 
Marthe Haugdal, Kari Marte Sjøvik

Catharina Andersen

Bondelagets Servicekontor AS Lars Petter Bartnes (leiar), Kristin Ianssen, 
Brita Skallerud, Einar Frogner, Andreas 
Lunder, Finn Aasheim

Per Skorge

Informasjonsfondet, styret Styret i NB Astrid Solberg

Representasjon frå Norges Bondelag

Tema Kontakt i 
sekretariatet

Regjeringas kontaktutval Leiar i Norges Bondelag Per Skorge

Arealsaker
Skog og landskap, Gardskart Mina M. Johansen Mina M. Johansen

Vegdirektoratet, Rådgjevande utval 
for vegnormalar

Mina M. Johansen Mina M. Johansen

Bank og forsikring
Gjensidigestiftelsen Styret: Trine Hasvang Vaag Pål-Arne Oulie

Gjensidige Kontaktutvalet: Lars Petter Bartnes, Per 
Skorge og Astrid Solberg
Forretnings- og samarbeidsutvalet: Astrid 
Solberg, Arnstein Tveito, Pål-Arne Oulie

Pål-Arne Oulie

Landkreditt Representantskapet: Bjørn Gimming, vara: 
Knut Hoff
Samarbeidsutvalet: Arnstein Tveito, Astrid 
Solberg, Jardar Flaa

Arnstein Tveito

Bioteknologi
Bioteknologinemnda Fellesrep. for NB og NBS: Toril Wikesland Ingrid Melkild

Nettverk for GMO-fri mat og fôr Ingrid Melkild Ingrid Melkild

Bistand og solidaritet
Fairtrade Norge Styret: Hildegunn Gjengedal Hildegunn Gjengedal

Utviklingsfondet Styret: Astrid Solberg Astrid Solberg

Bioteknologi
Bioteknologinemnda Fellesrep. for NB og NBS: Toril Wikesland Ingrid Melkild

Nettverk for GMO-fri mat og fôr Ingrid Melkild Ingrid Melkild

Bistand og solidaritet
Fairtrade Norge Styret: Hildegunn Gjengedal Hildegunn Gjengedal

Utviklingsfondet Styret: Astrid Solberg Astrid Solberg

Dataflyt
Landbrukets Dataflyt SA Einar Frogner (styreleiar) Arnstein Tveito

Dyrehelse og dyreetikk
Fotråteprosjektet ”Friskere føtter” Ingrid Melkild Ingrid Melkild

Råd for dyreetikk Clara A. Hveem Ingrid Melkild

Mattilsynet Referansegruppe for ny forskrift for bruk av 
legemiddel til dyr: Ingrid Melkild
Strategisk forum for dyrehelse: Ingrid 
Melkild
Strategisk forum for dyrevelferd: Ingrid 
Melkild
Referansegruppe for revisjon av hald- og 
velferdsforskrifter for produksjonsdyr: 
Ingrid Melkild

Ingrid Melkild

Norsk Landbrukssamvirkes 
rådgivende utvalg for mattrygghet 
(RUMT)

Ingrid Melkild

Energi og klima
Landbrukets Energi- og klimautvalg 
(LEKU)

Anne Thorine Lundstein Anne Thorine 
Lundstein

Felles tiltak
Agri Analyse Styret: Brita Skallerud, Per Skorge, vara: 

Hildegunn Gjengedal
Hildegunn Gjengedal

A/S Schweigaardsgt. 34 Styret: Alfred Schøyen (fungerande leiar), 
Per Skorge, Marianne E. Imerslund, 
Arnstein Tveito

Alfred Schøyen

Norsk Landbrukssamvirke Styret: Leiar i Norges Bondelag, vara: 1. 
nestleiar, generalsekretær i Norges 
Bondelag, vara: stedfortredende 
generalsekretær

Per Skorge

Tun Media AS Einar Frogner (styremedlem) Per Skorge

Fiske/vilt
Direktoratet for naturforvaltning: 
Samarbeidsråd for innlandslaksefisk

Finn Erlend Ødegård Finn Erlend Ødegård

Norges Fiskarlag Kontaktutvalet: Nils T. Bjørke, Per Skorge 
og Per Harald Agerup

Per Harald Agerup

Norske Lakseelver Styret: Jan Gunnar Eilertsen, vara: Finn 
Erlend Ødegård

Finn Erlend Ødegård

Samarbeidsrådet for anadrome 
laksefisk

Hågen Einang, vara: Finn Erlend Ødegård 
(felles representant for NB, NSF, NBS og 
Norskog)

Finn Erlend Ødegård

Forsking
Fondet for forskingsavgift på 
landbruksprodukt

Styret: Trine Hasvang Vaag, vara: Ingrid 
Melkild

Ingrid Melkild

Forskingsmidler over 
jordbruksavtalen

Styret: Trine Hasvang Vaag, vara: Ingrid 
Melkild

Ingrid Melkild

FoU-prosjekt Ulykker i landbruket Referansegruppe for Bygdeforsking sitt 
prosjekt: Inger Johanne Sikkeland (leiar)

Inger Johanne 
Sikkeland

Norges Forskingsråd Norsk miljøforskning mot 2015
Rådgivande utval forureining: Bjørn 
Gimming
Rådgivande utval land: Finn Erlend Ødegård

Finn Erlend Ødegård

Norsk senter for bygdeforsking Styret: Einar Frogner Ingrid Melkild

Rådgjevande utval for forsking og 
innovasjon (RUFI)

Ingrid Melkild Ingrid Melkild

Stiftelsen fondet for jord- og 
myrundersøkingar

Per Harald Agerup, vara: Harald Velsand Per Harald Agerup

Stiftelsen for Landbrukets 
næringsmiddelforskning

Representantskapet: Trine Hasvang Vaag, 
vara: Ingrid Melkild

Ingrid Melkild

Forsvar
Folk og Forsvar Brita Skallerud Pål-Arne Oulie

Landsrådet for Heimvernet Brita Skallerud, vara: Pål-Arne Oulie Pål-Arne Oulie

Frukt, bær og grønsaker
Kontraktdyrkernes Landslag Styret: Kristin Ianssen Elin Marie H. 

Stabbetorp
Stiftelsen Opplysningskontoret for 
frukt og grønnsaker

Styret: Jens Edv. Kase, vara: Anders J. 
Huus

Per Harald Agerup

Gartnerforbundets grøntutvalg Johan Arnt Hernes Per Harald Agerup

Helse, miljø og tryggleik
Arbeidstilsynet Rådet: Inger Johanne Sikkeland

Regelverksforum: Inger Johanne Sikkeland
Inger Johanne 
Sikkeland

Landbrukets brannvernkomité Pål-Arne Oulie (leiar), Einar Frogner Pål-Arne Oulie

Norsk Landbruksrådgivning, fagråd 
HMS

Einar Frogner, Inger Johanne Sikkeland Inger Johanne 
Sikkeland

Nasjonalt samarbeidsforum for HMS 
i landbruket

Einar Frogner og Inger Johanne Sikkeland Inger Johanne 
Sikkeland

Styret for Sikringsradioen Inger Johanne Sikkeland, vara: Astrid 
Solberg

Inger Johanne 
Sikkeland

Innkjøpsordningar
Agrikjøp Styret: Harald Velsand, vara Astrid Solberg Andreas Lunder

Agrol A/S Birte Usland, vara: Brita Skallerud, Per 
Skorge, vara: Harald Velsand

Harald Velsand

Internasjonale organisasjonar
COPA – COCEGA Hildegunn Gjengedal, Ingrid Melkild og Kari 

Marte Sjøvik
Hildegunn Gjengedal 

NASCO – North Atlantic Salmon 
Conservation Organisation

Finn Erlend Ødegård Finn Erlend Ødegård

NBC – Nordens Bondeorganisationers 
Centralråd

Den norske avdelinga: Leiar, 1. og 2. 
nestleiar
NBC-presidiet: Leiar og generalsekretær

Hildegunn Gjengedal

NBC-utskotet: Hildegunn Gjengedal
Formannskap: Lars Petter Bartnes 
president, Hildegunn Gjengedal 
generalsekretær

Internasjonale spørsmål
Den norske FAO-komiteen Hildegunn Gjengedal Hildegunn Gjengedal

Handelskampanjen Hildegunn Gjengedal Hildegunn Gjengedal

Nei til EU Styret: Trine Hasvang Vaag Hildegunn Gjengedal

UDs WTO-utvalg Hildegunn Gjengedal Hildegunn Gjengedal

Jordbruksforhandlingane
Jordbrukets forhandlingsutval Lars Petter Bartnes, Kristin Ianssen, Brita 

Skallerud, vara: Einar Frogner, Trine 
Hasvang Vaag

Anders J. Huus

Budsjettnemnda for jordbruket Elin Marie Haga Stabbetorp, Anders J. 
Huus, felles representant for NB og NBS: 
Per Aas

Anders J. Huus

Førebyggande og konfliktdempande 
tiltak

Finn Erlend Ødegård Finn Erlend Ødegård

Utviklingsprogrammet for lokalmat 
og grønt reiseliv

Styringsgruppa: Brita Skallerud Kari Marte Sjøvik

Handlingsplan for innlandsfiske Styringsgruppa: Finn Erlend Ødegård Finn Erlend Ødegård

Velg Landbruk Styringsgruppa: Einar Frogner, Solveig 
Skogs

Solveig Skogs

Arbeidsgruppe areal med 
driftsulemper

Trine Hasvang Vaag, Arild Bustnes Arild Bustnes

Arbeidsgruppe grøntsektoren Per Harald Agerup Per Harald Agerup

Arbeidsgruppe produksjonstilskot 
sau/lam 

Anders J. Huus Anders J. Huus

Arbeidsgruppe om forenkling av 
virkemiddel

Kristin Ianssen, Anders J. Huus Anders J. Huus

Arbeidsgruppe miljøvirkemidla Bjørn Gimming, Finn Erlend Ødegård Finn Erlend Ødegård

Arbeidsgruppe, større 
produksjonsregioner for kumelk

Einar Frogner, Mina Mjærum Johansen Mina Mjærum 
Johansen

Arbeidsgruppe, møte 
klimaendringane

Trine Hasvang Vaag, Anne Thorine 
Lundstein

Anne Thorine 
Lundstein

Arbeidsgruppe, økt rekruttering Brita Skallerud, Arild Bustnes Arild Bustnes

Arbeidsgruppe matpolitikk Brita Skallerud (leiar), Jan Gunnar 
Eilertsen, Einar Myki

Harald Velsand og 
Lise Boeck Jakobsen

Arbeidsgruppe klimapolitikk Birte Usland (leiar), Bjørn Gimming, Inge 
Martin Karlsvik

Anne Thorine 
Lundstein

Korn/kraftfôr
Reklamasjonsnemnda for kraftfôr Anders J. Huus Anders J. Huus

Reklamasjonsnemnda for såvarer Anders J. Huus Anders J. Huus

Matmerk
Stiftelsen Matmerk Styret: Lars Petter Bartnes Kari Marte Sjøvik

Faggruppe HMS Trond Ellingsbø Inger Johanne 
Sikkeland

Faggruppe husdyr Kristin Ianssen Ingrid Melkild

Faggruppe KIL Kristin Ianssen, Solveig Skogs, vara: Astrid Solveig Skogs

Solberg

Faggruppe planter, miljø og 
ressursforvaltning

Kåre Holand Elin Marie H. 
Stabbetorp

KSLs arbeidsutval Bjørn Gimming Ingrid Melkild

KSLs faggruppe Inn på tunet Hege M. Lindstrøm Ericson, Amund 
Johnsrud

Amund Johnsrud

Klagenemnda for klager på KSL-
revisjoner

Hans Huseby, vara: Merete Støfring Anders J. Huus

Miljø
Genressursutvalget for kulturplanter Bjørn Gimming Anders J. Huus

Handlingsplan for redusert risiko 
ved bruk av plantevernmiddel

Jens Edvard Kase, vara: Elin Marie H 
Stabbetorp

Elin Marie H 
Stabbetorp

Næringsutvikling
Bondens Marked Jens Edvard Kase Kari Marte Sjøvik

Internasjonale Grüne Woche Kari Marte Sjøvik Kari Marte Sjøvik

Klagenemnda for BU-saker Anders J. Huus Anders J. Huus

KULMAT-prosjektet Styringsgruppe: Synne Vahl Rogn Kari Marte Sjøvik

Møtearena Reiseliv Kari Marte Sjøvik Kari Marte Sjøvik

Norges Bondelags Askeladdpris Jury: Nils T. Bjørke, Gunn Jorunn Sørum, 
Frøydis Haugen, samt Anders Sigstad og 
Knut Nordmo frå Landkreditt

Kari Marte Sjøvik, 
Marthe Haugdal

Stiftelsen Norsk Kulturarv Rådet: Kari Marte Sjøvik Kari Marte Sjøvik

Pris/Produksjon/Marknad
Klagenemnda for kvoteordninga for 
mjølk

Trine Hasvang Vaag, vara Arnstein 
Røyneberg

Mina M. Johansen

Norsk Landbrukssamvirkes 
rådgivande utval for næringspolitikk 
(RUN)

Arild Bustnes Arild Bustnes

Omsetningsrådet og arbeidsutvalet Lars Petter Bartnes, vara: Kristin Ianssen
Omsetningsorganisasjonane sin felles 
representant i arbeidsutvalet: Sveinung 
Svebestad

Per Skorge

Rådet for jordbruksavtalespørsmål Forhandlingsutvalet i jordbruket, leiarar og 
daglege leiarar frå Tine, GH, Norske 
Felleskjøp, Nortura BA, Norsk 
Landbrukssamvirke

Anders J. Huus

Rovdyr
Kontaktutval for rovviltforvalting Berit Hundåla, Finn Erlend Ødegård Finn Erlend Ødegård

Samarbeidsorganisasjonar
Studieforbundet næring og samfunn Styret: Endre Stakkerud

Årsmøtet: Astrid Solberg, Solveig Skogs, 
Bjørn Gimming
Valnemnd: Astrid Solberg

Solveig Skogs

Det Kgl. Selskap for Norges Vel Representantskapet: Leiar i Norges 
Bondelag, vara: 1. nestleiar

Astrid Solberg

Norges Bygdekvinnelag Styret: Jan Gunnar Eilertsen, vara: Solveig 
Skogs 
Årsmøtet: Fylkesleiar i arrangørfylket samt 

Solveig Skogs

fylkesleiar i eit nabofylke

Norges Bygdeungdomslag Styret: Brita Skallerud, vara: Pål-Arne Oulie 
Repr. skapet: Fylkesleiar i arrangørfylket 
samt fylkesleiar i eit nabofylke 
Årsmøtet: Fire i samsvar med NBUs 
vedtekter

Pål-Arne Oulie

Norges Skogeierforbund Representantskapet: Lars Petter Bartnes
Kontaktutvalet: Lars Petter Bartnes, Per 
Skorge 

Per Harald Agerup

Norsk Gartnerforbund Kontaktutvalet: Lars Petter Bartnes, Per 
Skorge, Per Harald Agerup

Per Harald Agerup

Utdanning
Faglig råd for naturbruk Solveig Skogs Solveig Skogs

Framtidas landbruksutdanning 
(NMBU, HiH, HiNT)

Brita Skallerud Solveig Skogs

Nasjonalt utval for grøn 
fagskoleutdanning

Interimsstyret: Brita Skallerud Solveig Skogs

Rådgivende utval for kompetanse Astrid Solberg Astrid Solberg

Økologisk landbruk
DEBIO Åse Ingebjørg Flateland Kari Marte Sjøvik

Økologisk veiledningsprosjekt (LFR) Styringsgruppe: Kari Marte Sjøvik, vara: 
Ingrid Melkild

Kari Marte Sjøvik

Regelverksutvikling økologisk 
landbruk (Mattilsynet) 

Kari Marte Sjøvik, vara: Ingrid Melkild Kari Marte Sjøvik

Personalet
Personalet fordeler seg på:

•	 Norges Bondelag med totalt ni tilsette            
(8,4 årsverk)

•	 Bondelagets Servicekontor AS med totalt         
106 tilsette (99,7 årsverk)

	 -    Sentralt sekretariat 53 tilsette               	
                 (51,5 årsverk)

	 -    Fylkeskontora 53 tilsette             		
                 (48,2 årsverk)

Personalforvaltning
Personalpolitikken til Bondelaget har som mål at 
Norges Bondelag skal vere ein attraktiv arbeidsplass 
og at sekretariatet skal bestå av ein stab med 
kvalifiserte, motiverte og effektive medarbeidarar. 
Dei tilsette skal gjennom operative mål arbeide 
med å få gjennomslag for dei målsettingar og 
prioriteringar som tillitsvald og tilsett leiing har 
vedtatt.

Organisasjonssjefsamling
Organisasjonssjefane møttest til ei samling i januar. 
Samlinga er viktig for førebuingane for eit nytt år. 

Introduksjonskurs 
I februar månad vart det halde introduksjonskurs for 
alle nytilsette i Bondelaget. 

Samling for fylkeskonsulentane
Det vart gjennomført ei samling for dei tilsette 
konsulentane ved fylkeskontora 1.–2. april, og 15 
konsulentar deltok. Formålet med samlinga var 
kompetanseheving og -deling innan sakhandsaming, 
medlemspleie m.v.

Sekretariatskonferanse
Sekretariatskonferansen 2014 samla 100 
medarbeidarar på Hurdalsjøen Hotell 3.–4. 
september.

Programmet vart lagt opp med felles samling 
første dag. Generalsekretær Per Skorge snakka 
om jobbing i medvind og motvind, politiske saker, 
arbeidsmiljøundersøkinga og vegen vidare. Kjetil 
Vedøy frå Arbeidsmiljøsenteret presenterte resultat 
frå medarbeidarundersøkinga. Ny landbrukspolitikk i 
lys av statsråd Listhaug, presentert av næringspolitisk 
avdeling. Kaja Heltorp heldt eit innlegg om kva skjer 
i prosjektet ”Tørre å spørre”.

Arbeidsmiljø
Selskapet fører statistikk over sjukefråværet i 
samsvar med gjeldande lover og forskrifter. I 2014 
har sjukefråværet vore på 4,06 %. Dette utgjer 7.392 
timar, tilsvarande 3,9 årsverk. Det er ein auke på 
1.810 timar frå 2013. Selskapet jobbar no med å 
inngå ein avtale mellom arbeidstakarane og NAV om 
”Inkluderande Arbeidsliv”.

Arbeidsmiljøundersøkinga vart gjennomført i 
juni med ein svarprosent på 87 %. Resultata frå 
arbeidsmiljøundersøkinga var svært gode, og det har 
vore ein positiv framgang sidan siste undersøking 
i 2011. Oppfølgingsprosessen av undersøkinga vart 
lagt avdelings- og fylkesvis, og det er utarbeidd 
tiltaks- og oppfølgingsplanar for dei områda med eit 
forbetringspotensial.

Dei sosiale tiltaka har vore av same omfang som 
tidlegare år. Norges Bondelag har i 2014 vore 
medlem av ”Aktiv bedrift” gjennom Norges 
Bedriftsidrettsforbund, og det har blitt gjennomført 
tre trimkampanjeperiodar for dei tilsette.

Det har ikkje inntreft skadar eller ulukker i 
arbeidstida, eller vore vesentlege skadar på 
eigedelane til selskapet i 2014.

Likestilling
Norges Bondelag legg vekt på å fremje likestilling 
både blant dei tillitsvalde og dei tilsette. Styret i 
Noregs Bondelag har seks kvinner og seks menn. 

Styret i Bondelagets Servicekontor AS har to 
kvinner og fire menn. Selskapet har om lag 
like mange tilsette av kvart kjønn. 43 % av 
leiargruppa er kvinner. Selskapet legg til grunn for 
personalpolitikken og den kontinuerlege drifta at alle 
skal ha dei same moglegheitene uavhengig av kjønn, 
funksjonsevne, etnisk og nasjonalt opphav, religion 
og livssyn.

Tilsette ved hovudkontoret
Generalsekretær: Per Skorge
Ass. generalsekretær: Knut Hoff (til 31.7.)
Rådgivar: Eva I. Ambjørnrud (til 31.1.)

Administrasjonsavdelinga
Administrasjonssjef: Knut Hoff (til 31.7.), Jardar E. 
Flaa (frå 1.11.)

Personal
HR-rådgivar: Catharina B. Andersen

Ekspedisjon
Ekspedisjonsleiar: Cato Ørsal 
Førstekonsulent: Terje Benjamin

Sentralbord
Førstekonsulentar: Mona Sandnes, Inger Sletmoen

Økonomiseksjon
Økonomisjef: Leif Egil Slåtten
Rådgivarar: Solfrid Bratteteig (til 30.4.), Håkon G. 
Kvamme, Petter Hansen
Førstekonsulent: Unni Wolden Staver 

Seksjon for IT og arkiv
IT-sjef: Terje Lystad
Rådgivarar: Tom Hannigan, Atle Johannesen, Berit 
Johnsen (arkivansvarleg frå 15.9.)

Arkiv
Arkivleiar: Kari Henriksson (til 30.6.)

Organisasjonsavdelinga
Organisasjonssjef: Astrid Solberg
Styresekretær: Åse Berit Valle
Seniorrådgivarar: Solveig Skogs, Inger-Johanne 
Sikkeland
Rådgivarar: Andreas Lunder, Pål-Arne Oulie, Ole 
Ramshus Sælthun, Gunn Mari Galleberg
Førstekonsulent: Anne-Gro Halvorsen
Prosjekt: Mali Romestrand (til 1.4.), Kaja Mathilde 
Aamodt Heltorp

Kommunikasjonsavdelinga
Kommunikasjonssjef: Lise Boeck Jakobsen
Ass. kommunikasjonssjef: Ragna Kronstad (permisjon 
21.6.2014–17.8.2015) 
Seniorrådgivarar: Per Ole Andersen-Ranberg (til 
31.3.), Inger Johanne Sæterbakk (frå 1.6.)
Rådgivarar: Guro Bjørnstad (permisjon til 17.2.), 
Marthe Haugdal (permisjon til 13.1.), Martin Jacob 
Kristoffersen (vikar til 1.6.), Ole Marius Aune Sandmo

Avdeling for regnskap og juridisk service
Avdelingssjef: Arnstein Tveito
Rådgivar: Liv Ellen Fischer 

Fagavdeling for regnskap og 
driftsøkonomi
Fagsjef: Knut Andresen
Rådgivarar: Sigurd Løland, Jon Sigurd Tuset, Pål 
Kristian Ormstad
Førstekonsulent: Britt Johanne Østby (permisjon til 
1.6.)

Juridisk fagavdeling
Advokat/juridisk fagsjef: Ole Jacob Helmen. 
Advokatar: Alfred Schøyen, Erlend Stabell Daling, 
Sissel Fykse (permisjon 1.5.–30.4.2015)
Advokatfullmektig: Kristin B. Eid

Faggruppe skatt
Advokat: Rune Rylandsholm og Anders Bjørnsen
Advokatfullmektig: Marianne Elisabeth Imerslund 
(permisjon 27.1.–8.9.), Tina Vadheim (vikar 1.1.–
31.12.)
Rådgivar: Elling Bjerke 

Næringspolitisk avdeling
Næringspolitisk sjef: Arild Bustnes (stedfortredende 
generalsekretær frå 1.10.)
Ass. næringspolitisk sjef: Anne Thorine Lundstein
Seniorrådgivarar: Harald Velsand, Per Harald Agerup, 
Anders Huus, Hildegunn Gjengedal, Ingrid Melkild, 
Amund Johnsrud, Finn Erlend Ødegård, Ane Kismul 
(frå 20.10.) 
Rådgivarar: Mina M. Johansen, Elin Marie Stabbetorp, 
Kari Marte Sjøvik, Svein Guldal (frå 6.10.)
Permisjon: Jostein Lindland (til 1.8.2015)

Leiinga
Leiargruppa består av generalsekretær, 
administrasjonssjef, næringspolitisk sjef, 
ass. næringspolitisk sjef, organisasjonssjef, 
kommunikasjonssjef og avdelingssjef for avdelinga 
for regnskap og juridisk service. Styresekretær møter 
i leiargruppa.

Alle organisasjonssjefane i Norges Bondelag samla 
med tidlegare bondelagsleiar Nils T. Bjørke (i midten 
framme) og organisasjonssjef Astrid Solberg (lengst 
til høgre)

Tilsette ved fylkeskontora

Akershus
Organisasjonssjef: Toril Wikesland
Rådgivar: Ståhle Bakstad (til 30.6.), Anders Klaseie 
(frå 1.8.)
Førstekonsulent: Elise Larsen (til 31.12.)

Østfold
Organisasjonssjef: Nina Glomsrud Saxrud
Rådgivar: Karoline Fjeldstad (permisjon frå 1.2. til 
31.1.2015), Camilla Grefsli (vikar frå 3.2)
Førstekonsulent: Anne Guro Syversen

Hedmark
Organisasjonssjef: Margrete Nøkleby 
Rådgivar: Guro Breck
Førstekonsulent: Anne Rustad

Oppland
Organisasjonssjef: Ola Råbøl
Rådgivar: Astrid Simengård
Førstekonsulentar: Jorunn Løvdal, Tåle Willerud

Buskerud
Organisasjonssjef: Wenche Redzepi 
Seniorrådgivar: Ole Andreas Lilloe-Olsen
Førstekonsulentar: Eldor Bjerke, Sissel Røed Waaler, 
Inger Johanne Stensrud Haug (vikar til 18.1.) 

Vestfold
Organisasjonssjef: Elin Røed 
Rådgivar: Amund Kind
Førstekonsulent: Elisabeth Larsen 
Prosjekt: Vidar P. Andresen (til 31.3.)

Telemark
Organisasjonssjef: Elisabeth Aaselid (til 30.6), Jan 
Thorsen (frå 1.9.)
Førstekonsulent: Bergit Li

Agder
Organisasjonssjef: Finn Aasheim
Rådgivar: Øystein Moi
Førstekonsulent: Turid Breistøl 

Rogaland
Organisasjonssjef: Olav Sande
Rådgivar: Marianne O. Bø
Førstekonsulentar: Signe Henriksen (til 31.5.), Are H. 
Braaten (frå 1.1.)

Hordaland
Organisasjonssjef: Lars Peter Taule
Rådgivarar: Geir Totland, Maria M. Skjold

Sogn og Fjordane
Organisasjonssjef: Merete Støfring
Rådgivar: Anita Sæther 
Førstekonsulentar: Oddvin Haugland (til mars 2014), 
Marita Skeie (frå 1.9. permisjon frå 20.12.)

Møre og Romsdal
Organisasjonssjef: Arnar Lyche 
Rådgivarar: Arild Erlien, Rose Bergslid (frå 1.10.)
Førstekonsulentar: Atle Frantzen, Anne Turid 
Myrbostad (til 22.7.)
Prosjekt: Per Eldar Nakken (til 1.12.2016)

Sør-Trøndelag
Organisasjonssjef: Jon Gisle Vikan
Rådgivar: Berit Sølberg (vikar til 1.9.2015)
Førstekonsulentar: Anne K. Føll, Gunn I. Stokke 
(permisjon til 20.11.2015)

Nord-Trøndelag
Organisasjonssjef: Marit Haugen
Rådgivarar: Pål-Krister V. Langlid, Ove Magne 
Ribsskog, Brita Buan
Prosjekt: Anne Grete Rostad (1.1.2014–31.12.2015)

Nordland
Organisasjonssjef: Geir Jostein Sandmo
Rådgivarar: Vidar Bentsen, Hilde Furuseth Johansen
Førstekonsulent: Linda M. Berg Nordlie

Troms
Organisasjonssjef: Unni Hellebø Andreassen 
Rådgivar: Ajna Nystad
Førstekonsulent: Anita Skånhaug

Finnmark
Organisasjonssjef: Veronica Andersen

Konsernregnskap

Bondesangen
Tekst: Jonas Dahl

Melodi: Rett som ørnen stiger

All kultur er dyrken – Først og fremst av jord.
Der er moderstyrken, Først bak plogen gror.
Samfunnslivet frem, Bygd og by og hjem.
Første bonden var Hele landets far.

Jord, du er vår moder - Overalt ennu.
Skifter livets goder, Trofast bliver du.
Ligger hvor du lå, Byder hvor vi gå,
Årvisst enn i dag – Åndens underlag.

Sterk som havets bølge, Norges Bondestand
Sine fedre følge. Tro mot Gud og land.
- Bølg til tegn derpå, Blad og aks og strå.
Bølg fra støl til strand, Om vårt fedreland.


